
Oʻzbekistonning qadimiy va goʻzal Samarqand shahri UNESCO 
Bosh konferensiyasining 43-sessiyasi oʻtkazilishi tufayli yana bir bor 
jahon madaniyati va ilm-fanining muhim markazi sifatidagi mavqeini 
tasdiqlaydi.

Bunday nufuzli anjumanning aynan 
Samarqandda oʻtkazilishi bejiz emas. Zero, 
u asrlar davomida Sharq va Gʻarbni bogʻlab 
turgan, turli madaniyatlar, dinlar va ilm-
fanlarning oʻzaro taʼsiriga sahna boʻlib 
xizmat qilgan shahardir. Jahon miqyosidagi 
tadbir oʻtkaziladigan joy sifatida tanlanishi 
mamlakatimizning madaniyat, ilm-
fan, taʼlim, kommunikatsiya va axborot 

sohalaridagi yutuqlari hamda boy tarixiy va 
madaniy merosining yaqqol eʼtirofi hamdir. 
Binobarin, UNESCO jahon xalqlarini bilim, 
madaniyat va fan orqali birlashtirishni 
maqsad qilgan nufuzli xalqaro tashkilot. 
Uning asosiy vazifasi asosan madaniy 
merosni asrab-avaylash, taʼlim tizimini 
rivojlantirish va jamiyatda tinchlik hamda 
hamjihatlikni mustahkamlashdan iborat.

UNESCOning asosiy maqsadi taʼlim, 
fan, madaniyat, kommunikatsiyalar, turizm 
sohalaridagi hamkorlikni rivojlantirish orqali 
tinchlik va xavfsizlikni mustahkamlashga 
koʻmaklashishdir. Mazkur xalqaro tashkilot 
yalpi savodsizlikka qarshi kurashish, maorif 
tizimini rivojlantirish, milliy madaniyatlarni 
oʻrganish, atrof-muhit va madaniy 
yodgorliklarni muhofaza qilish kabi keng 
qamrovli masalalarni hal etishga ham katta 
hissa qoʻshib kelmoqda.

Bosh konferensiya arafasida Samarqand 
shahrida UNESCO XIV Yoshlar forumi 
hamda UNESCO ishlari boʻyicha milliy 
komissiyalarning XII mintaqalararo 

anjumanlari oʻtkazilishi ham uning 
ahamiyatini yanada oshirdi.

Markaziy Osiyoning eng qadimiy va 
koʻzga koʻringan shaharlaridan biri sifatida 
Samarqand ajoyib meʼmoriy yodgorliklari 
va boy tarixiy merosi bilan mashhur. U 
Sharq va Gʻarbni bogʻlab turgan Buyuk 
ipak yoʻlidagi muhim chorraha vazifasini 
oʻtagan. Bugun shahar Registon maydoni, 
Ulugʻbek rasadxonasi va Shohi Zinda 
majmuasi kabi diqqatga sazovor joylari 
bilan tanilgan. Ushbu yodgorliklar nafaqat 
qadimgi dunyoning meʼmoriy ulugʻvorligi 
va ilmiy yutuqlarini aks ettiradi, balki 
shaharning madaniy almashinuv markazi 
sifatidagi bardavom roli va jahon 
sivilizatsiyasi rivojiga qoʻshgan ulkan 
hissasidan dalolat beradi.

YANGI RIVOJLANISH BOSQICHI – 
katta MUVAFFAQIYATLARga qadam

Darhaqiqat, bugun jahonda yangi 
Oʻzbekistonning nufuzi ortib borayotganini 
barchamiz koʻrib, bilib turibmiz. Xususan, 
davlatimiz rahbarining shu yil sentyabr oyida 
AQSHga tashrifi chogʻida dunyo ahlining 
yurtimiz haqidagi tasavvurini butunlay 
oʻzgartirib yuboradigan voqealar yuz berdi. 
Nyu-York osmonida Prezidentimiz sharafiga 
“Prezident Shavkat Mirziyoyev, AQSHga 
xush kelibsiz!” yozuvi hamda davlatimiz 
bayrogʻi aks ettirilishi qalbimizni gʻururga 
toʻldirdi.

Mamlakatimiz yetakchisi BMT Bosh 
Assambleyasi 80-yubiley sessiyasida 
soʻzga chiqib, yangi Oʻzbekistondagi 
ortga qaytmas islohotlar haqida gapirdi. 
Shuningdek, xalqaro va mintaqaviy 
ahamiyatga molik eng dolzarb masalalarni 
hal etish, tinchlik va barqaror taraqqiyotni 
taʼminlashga qaratilgan qator taklif va 
tashabbuslarni ilgari surdi.

Prezidentimiz Shavkat Mirziyoyev shu yil 17-oktabr kuni kasaba 
uyushmalari faollari va faxriylari bilan uchrashuv oʻtkazdi. Ushbu 
tarixiy uchrashuv mamlakatimiz, xalqimiz tarixida yana bir yangi 
sahifa ochdi. Chunki uchrashuvda davlatimiz rahbari “Kuchli kasaba 
uyushmalari — kuchli jamiyat asosi” degan tashabbus asosida bir 
qator vazifalarni belgilab berdi. Ularning har biri hayotbaxsh, inson 
qadrini ulugʻlashga qaratilgani bilan ajralib turadi. Bilamizki, 
soʻnggi yillardagi bunday yangilanishlar xalqimiz hayotini tubdan 
oʻzgartirib, xalqaro maydonda keng eʼtirof etilmoqda.

O‘ZBEKISTON PREZIDENTI UNESCO 
BOSH KONFERENSIYASI NAVBATDAGI 

SESSIYASIDA ISHTIROK ETADI

Bosh konferensiyaning tarixiy sessiyasi 
qirq yil ichida birinchi marta UNESCOning 
Parijdagi qarorgohidan tashqarida oʻt
kazilmoqda. Bunday keng koʻlamli xalqaro 
forumning Samarqandda oʻtkazilishi 
Oʻzbekistonning tashkilot gʻoyalari va 
qadriyatlariga sodiqligi, shuningdek, tinchlik, 
oʻzaro anglashuv va barqaror taraqqiyot 
yoʻlidagi global muloqotni rivojlantirishga 
faol hissa qoʻshishga qatʼiy intilishining 
yorqin tasdigʻi boʻladi.

Ushbu muhim sessiya doirasida taʼlim, 
fan, madaniyat, ekologiya, texnologiya 
va kommunikatsiya sohalaridagi 
asosiy masalalarni muhokama qilishga 
bagʻishlangan 150 dan ortiq turli shakldagi 
tadbirlar oʻtkazilishi rejalashtirilgan.

Bunday nufuzli xalqaro tadbir dunyo
ning eng qadimiy va ulugʻvor shaharlaridan 
birida tashkil etilgani oʻziga xos ramziy 
maʼnoga ega. Bu jahon hamjamiyatining 
Oʻzbekistonga boʻlgan yuksak ishonchi, 
uning madaniyatlararo muloqot gʻoyalarini 
ilgari surish, tarixiy-madaniy merosni 
asrab-avaylash va gumanitar hamkorlikni 
rivojlantirish borasidagi nufuzi hamda 

Oʻzbekiston Respublikasi Prezidenti 
Shavkat Mirziyoyev 30-oktabr kuni Samarqand 

shahrida boʻlib oʻtadigan Taʼlim, fan va madaniyat 
masalalari boʻyicha Birlashgan Millatlar Tashkiloti 

(UNESCO) Bosh konferensiyasi 43-sessiyasining 
ochilish marosimida ishtirok etadi.

IJTIMOIY SUG‘URTA SOHASINI 
RAQAMLASHTIRISH MASALALARI 

MUHOKAMA QILINDI

“Kambagʻallikdan farovonlik sari” dasturi 
doirasida fuqarolarning bandligini taʼminlash va 
ularni tadbirkorlikka jalb etish boʻyicha amalga 
oshirilayotgan islohotlar natijasida kambagʻallik 
darajasi 2021-yildagi 17 foizdan 6,8 foizga, kam 
taʼminlangan oila sifatida nafaqa oluvchilar soni 
esa 14 foizdan 6,1 foizga kamaydi.

Shu bilan birga, bugungi kunda aholini 
ogʻir hayotiy vaziyatlarda daromadsiz qolishi 
va kambagʻallikka tushishining oldini olish 
masalalari davlatimizning doimiy eʼtiborida.

Taqdimotda bu boradagi dolzarb masalalar 
koʻrsatib oʻtildi.

Jumladan, xususiy sektorda band boʻlgan 
aholining barchasiga ham homiladorlik, 
vaqtincha mehnatga layoqatsizlik va 
ishdan boʻshash boʻyicha nafaqalar toʻlab 
berilmayapti. Bu holatni toʻlovlar koʻp 
hollarda ishlab chiqariladigan mahsulot 
tannarxining oshishiga olib kelayotgani va 
raqobatbardoshlikka taʼsir koʻrsatayotgani, 
ish beruvchilar nafaqalarni toʻlashga ortiqcha 
yuklanma sifatida qarayotgani sababli 
tadbirkorlar uchun ushbu tizim jozibador 
emasligi bilan izohlash mumkin.

Qolaversa, Xalqaro mehnat tashkilotining 
“Ijtimoiy taʼminotning minimal normalari 
toʻgʻrisida”gi va “Onalikni muhofaza qilish 

Prezident Shavkat Mirziyoyev 29-oktabr kuni 
ijtimoiy sugʻurta tizimini takomillashtirish 
yuzasidan takliflar taqdimoti bilan tanishdi.

toʻgʻrisida”gi konvensiyalariga muvofiq, 
tugʻish va kasallik boʻyicha nafaqalar ijtimoiy 
sugʻurta mexanizmlari orqali toʻlanishi 
belgilangan.

Taqdimotda aholini ijtimoiy nafaqalar 
bilan qamrovini oshirish hamda milliy 
ijtimoiy sugʻurta tizimini xalqaro hujjatlarga 
uygʻunlashtirish maqsadida ishlab chiqilgan 
takliflar koʻrildi.

Rasmiy band boʻlgan barcha shaxslarga 
nafaqalar bosqichma-bosqich Ijtimoiy 
himoya jamgʻarmasi tomonidan toʻlanishi 
yoʻlga qoʻyiladi. 2026-yildan boshlab 
ayollarga homiladorlik nafaqasi, 2026-yil 
ikkinchi yarmidan esa vaqtincha mehnatga 
layoqatsizlik nafaqalari toʻlab boriladi.

Yangi tizimning asosiy maqsadi ayollar 
va ishchilarning ijtimoiy himoyasini 
kuchaytirish bilan birga rasmiy mehnat 
munosabatlarini ragʻbatlantirish ekani 
taʼkidlandi.

Prezidentimiz takliflarni maʼqullab, 
ijtimoiy sugʻurta sohasini raqamlashtirish, 
tizim shaffof ishlashi, nafaqalar proaktiv 
ravishda tayinlanib, toʻlab borilishini 
taʼminlash yuzasidan aniq topshiriqlar berdi.

OʻzA

faolligi tobora ortib borayotganidan dalolat 
beradi.

Tadbirda 200 dan ziyod davlat va xal
qaro tashkilotlardan yuqori darajadagi 
delegatsiyalar, jumladan, Serbiya Respub
likasi Prezidenti Aleksandr Vuchich, 
Slovakiya Respublikasi Prezidenti Peter 
Pellegrini, UNESCO Bosh direktori Odri 
Azule va boshqa faxriy mehmonlar ishtirok 
etadi.

UNESCO Birlashgan Millatlar Tash
kilotining ixtisoslashtirilgan muassasasi 
boʻlib, 1945-yilda taʼlim, fan, madaniyat 
va kommunikatsiyalar sohasida xalqaro 
hamkorlikni rivojlantirish orqali tinchlik 
hamda xavfsizlikni mustahkamlash 
maqsadida tashkil etilgan.

Oʻzbekiston Respublikasi 1993-yilda 
UNESCOning toʻla huquqli aʼzosi boʻldi. 
1996-yilda Toshkentda tashkilotning 
vakolatxonasi ochilgani mamlakatimizning 
ushbu nufuzli xalqaro tuzilma bilan 
hamkorligi va koʻp qirrali sherikligini 
mustahkamlashda muhim bosqich boʻldi.

OʻzA

FINLYANDIYA PREZIDENTI 
O‘ZBEKISTONGA KELDI

Oliy martabali mehmonni Toshkent 
xalqaro aeroportida Oʻzbekiston Respublikasi 
Bosh vaziri oʻrinbosari Jamshid Xoʻjayev va 
boshqa rasmiylar kutib oldi.

Tashrif dasturiga muvofiq, Toshkent 
shahrida oliy darajadagi muzokaralar boʻlib 
oʻtadi, ularda Oʻzbekiston bilan Finlyandiya 
oʻrtasidagi koʻp qirrali hamkorlikni, 
eng avvalo, siyosiy, savdo-iqtisodiy, 
investitsiyaviy va madaniy-gumanitar 
sohalarda yanada kengaytirishning dolzarb 
masalalari koʻrib chiqiladi.

Oʻzaro savdo hajmini oshirish, qishloq 
xoʻjaligi, ekologiya, kimyo, energetika, 

Oʻzbekiston Respublikasi Prezidenti 
Shavkat Mirziyoyevning taklifiga binoan Finlyandiya 
Respublikasi Prezidenti Aleksandr Stubb 29-oktabr 

kuni rasmiy tashrif bilan mamlakatimizga keldi.

raqamlashtirish, togʻ-kon sanoati 
va boshqa innovatsion tarmoqlarda 
kooperatsiyani yoʻlga qoʻyishga alohida 
eʼtibor qaratiladi.

Mehnat migratsiyasi, madaniyat, taʼlim 
tizimiga ilgʻor texnologiyalarni joriy etish 
sohalarida hamkorlik masalalari koʻrib 
chiqiladi.

Xalqaro ahamiyatga molik dolzarb 
masalalar, shu jumladan, koʻp tomonlama 
tuzilmalarda oʻzaro qoʻllab-quvvatlash 
yuzasidan ham fikr almashiladi.

OʻzA

O‘ZBEKISTON — FINLYANDIYA: 
IKKI TOMONLAMA aloQAlarNING MUHIM DAVRI

Finlyandiya Prezidenti Aleksandr Stubb 29-oktabr kuni rasmiy 
tashrif bilan Oʻzbekistonga keldi.

Oʻzbekiston va Finlyandiya oʻrtasidagi 
ikki tomonlama munosabatlar oʻttiz yildan 
ortiq tarixga ega boʻlib, mamlakatimiz 
mustaqillikka erishganidan koʻp oʻtmay 
yoʻlga qoʻyilgan.

Xususan, Finlyandiya Oʻzbekiston 
Respublikasining mustaqilligini 1991-yil 
30-dekabrda tan oldi va diplomatik 
munosabatlar 1992-yil 26-fevralda oʻrnatildi. 

Biroq uzoq vaqt davomida ikki mamlakat 
oʻrtasidagi oʻzaro munosabatlar hech qanday 
surʼatsiz rivojlandi. Bugun esa biz yangi 
bosqichning boshlanishi haqida ishonch bilan 
gapirishimiz mumkin. Bu — davr ruhi va 
ikki mamlakat manfaatlariga mos keladigan 
mazmunli, pragmatik va istiqbolli hamkorlik 
bosqichi.

IPAK YO‘LI — SIVILIZATSIYALAR 
O‘RTASIDAGI MULOQOTNING 

YORQIN NAMUNASI
UNESCO Bosh konferensiya

sining Samarqand shahrida 
joriy yil 30-oktabr — 13-noyabr 

kunlari boʻlib oʻtadigan 
43-sessiyasi oldidan qator 

tadbirlar, uchrashuvlar tashkil 
etilmoqda. 29-oktabr kuni 

koʻhna va hamisha navqiron 
kentda UNESCO Milliy 

komissiyasining 12-yigʻilishi oʻz 
ishini boshladi.

Milliy komissiyaning asosiy 
vazifasi Oʻzbekistonning UNESCO va 
ICESCO faoliyatidagi xalqaro nufuzi 
va oʻrnini mustahkamlash, vazirlik va 
idoralarning madaniyat, taʼlim, ilm-

fan, kommunikatsiyalar va axborot 
ishlab chiqarishga doir faoliyatini 
muvofiqlashtirish sanaladi.

O‘ZBEKISTON UNESCO BOSH KONFERENSIYASINING 
43-SESSIYASIGA MEZBONLIK QILIB, 

GLOBAL E’TIBOR MARKAZIGA AYLANDI
Samarqandda boʻlib oʻtadigan xalqaro forumning 

xorijiy ishtirokchilari anjuman haqida

40 yildan soʻng birinchi 
marta Parijdan tashqarida 

oʻtkaziladigan UNESCO Bosh 
konferensiyasining 43-sessiyasi 

Samarqandda ochilmoqda. Ushbu 
keng koʻlamli xalqaro tadbirning 

Oʻzbekistonda oʻtkazilishi chuqur 
ramziy maʼnoga ega.

Ishtirokchilar tarix va zamonaviylik 
uygʻunlashgan Samarqand muhitidan ilhom 
olayotganini taʼkidlamoqda. Oʻrta asrlarda 
bu shahar madaniyatlar va sivilizatsiyalar 
chorrahasi, ilm-fan, sanʼat va taʼlim markazi, 
butun dunyoga taʼsir koʻrsatgan gʻoyalar 

manbai boʻlgan. Va bugungi kunda bu qadim 
kentda sivilizatsiyalar va avlodlar oʻrtasidagi 
muloqotni mustahkamlashga qaratilgan yangi 
tashabbuslar tugʻilmoqda.

O‘ZBEKISTON – SERBIYA: 
DO‘STLIK, O‘ZARO ISHONCH HAMDA 

HAMKORLIK YANADA MUSTAHKAMLANADI
Oʻzbekiston Respublikasi Prezidenti Shavkat Mirziyoyevning 
taklifiga binoan mamlakatimizga rasmiy tashrif bilan kelgan Serbiya 
Respublikasi Prezidenti Aleksandr Vuchich 29-oktabr kuni Oliy 
Majlis Senatiga tashrif buyurdi.

Senat Raisi Tanzila Norboyeva bilan 
uchrashuvda Oʻzbekiston va Serbiya 
oʻrtasidagi munosabatlar, hamkorlik 
aloqalarini mustahkamlash, xalqaro 
miqyosda bir-birini qoʻllab-quvvatlash, 
parlamentlararo hamkorlikni yanada 
rivojlantirish masalalariga eʼtibor qaratildi.

Aleksandr Vuchich mamlakatimizda 
Prezident Shavkat Mirziyoyevning 
oqilona siyosati asosida amalga 
oshirilayotgan keng koʻlamli islohotlarni 
yuqori baholadi.

Oʻzbekistonning tashqi siyosatdagi faol 
va tashabbuskor pozitsiyasi hamda iqtisodiy 
oʻsish koʻrsatkichlarining barqaror oshib 
borayotgani tarixiy ahamiyatga ega voqelik 
sifatida eʼtirof etildi.

Tomonlar Oʻzbekiston va Serbiya 
oʻrtasidagi doʻstlik, oʻzaro ishonch va 
hamkorlik munosabatlari izchil rivojlanib 
borayotganini mamnuniyat bilan 

taʼkidladi. Ushbu tashrif ikki mamlakat 
munosabatlarida yangi bosqichni boshlab 
bergani qayd etildi.

Senat Raisi Oʻzbekiston Serbiyani 
Janubiy-Sharqiy Yevropadagi muhim 
hamkorlardan biri sifatida koʻrishini 
taʼkidlab, siyosiy muloqot, savdo-iqtisodiy 
va investitsiyaviy aloqalarni kengaytirish 
zarurligini taʼkidladi.

Uchrashuvda ikki mamlakat 
parlamentlari oʻrtasidagi hamkorlikni 
rivojlantirish masalalari ham muhokama 
qilindi. Xususan, parlamentlararo 
munosabatlarni mustahkamlash, “doʻstlik 
guruhlari” faoliyatini kuchaytirish, 
qoʻshma loyihalarni amalga oshirish hamda 
oliy darajada erishilgan kelishuvlarning 
samarali ijrosini taʼminlashda parlamentlar 
nazoratining muhimligi qayd etildi.

JAHON MADANIYATI VA 
ILM-FANI CHORRAHASIDA

samarqand 



O‘ZBEKISTON UNESCO BOSH KONFERENSIYASINING 
43-SESSIYASIGA MEZBONLIK QILIB, 

GLOBAL E’TIBOR MARKAZIGA AYLANDI

Boshlanishi 1-betda

Boshlanishi 1-betda

Boshlanishi 1-betda

Maka Bochorishvili, 
Gruziya tashqi ishlar vaziri:

— Eng avvalo, UNESCO Bosh  
konferensiyasining aynan shu yerda, 
Oʻzbekistonda — tarix va madaniyatga boy, 
goʻzal Samarqand shahrida oʻtishi haqiqatan 
noyob hodisadir. Bu Oʻzbekiston uchun 
tarixiy lahza, men uchun esa bu yerda boʻlish 
va ushbu betakror makonni kashf etish katta 
mamnuniyatdir.

Samarqandda Bosh konferensiyaning 
oʻtkazilishi Oʻzbekistonning va shaxsan 

Samarqandda boʻlib oʻtadigan xalqaro forumning 
xorijiy ishtirokchilari anjuman haqida

Boshlanishi 1-betda

O‘ZBEKISTON — FINLYANDIYA: 
IKKI TOMONLAMA aloQAlarNING MUHIM DAVRI

Oʻzbekiston — Finlyandiya munosabat
larining hozirgi bosqichi siyosiy aloqalarning 
mustahkamlanishi va har ikki tomonning 
oʻzaro munosabatlarni barqaror va tizimli 
ravishda rivojlantirishga intilishi bilan 
tavsiflanadi. Oʻzbekistonning munosabatlarni 
diversifikatsiya qilish, oʻzaro tushunishni 
mustahkamlash va Yevropa mamlakatlari 
bilan sheriklikni rivojlantirishga qaratilgan 
faol tashqi siyosati bu jarayonda muhim rol 
oʻynadi.

Soʻnggi yillarda oʻzaro qator tash
riflar hamda oliy va yuqori darajalardagi 
uchrashuvlar boʻlib oʻtdi. Xususan, 2024-yil 
noyabr oyida Bokuda boʻlib oʻtgan COP 29 
iqlim konferensiyasi doirasida Oʻzbekiston 
Prezidenti Shavkat Mirziyoyev Finlyandiya 
Prezidenti Aleksandr Stubb bilan uchrashdi. 
Suhbat davomida tomonlar turli sohalarda 
muloqotni rivojlantirish va qoʻshma 
loyihalarni amalga oshirishdan oʻzaro 
manfaatdor ekanini yana bir bor tasdiqladi.

Ikki mamlakat tashqi siyosat idoralari 
oʻrtasida oʻtkazilayotgan maslahatlashuvlarda 
siyosiy, iqtisodiy va gumanitar hamkorlikni 
mustahkamlash masalalari muhokama 
qilinmoqda.

2020-yildan beri rivojlanib kelayotgan 
parlamentlararo aloqalar ham ishonch va 
oʻzaro tushunish muhitini yaratishga hissa 
qoʻshyapti.

Xalqaro maydonda rasmiy Toshkent va 
Xelsinkining pozitsiyalari oʻxshash. Har 
ikki mamlakat koʻp tomonlama muloqotni 
mustahkamlash, mojarolarni tinch yoʻl 
bilan hal qilish va barqaror rivojlanishda 
hamfikrdir. Finlyandiya Oʻzbekistonning 
BMT va boshqa xalqaro tuzilmalar 
doirasidagi tashabbuslarini ham faol qoʻllab-
quvvatlab kelmoqda, bu oʻzaro ishonchning 
yuqori darajasini aks ettiradi.

Soʻnggi yillarda Oʻzbekiston va 
Finlyandiya oʻrtasidagi iqtisodiy aloqalar 
sezilarli darajada faollashdi. Hozir 
mamlakatimizda mashinasozlik, oziq-
ovqat mahsulotlarini qayta ishlash, 
telekommunikatsiya, toza texnologiyalar va 
agrosanoat sohalarida faoliyat yurituvchi 
Finlyandiya kapitali ishtirokidagi 13 ta 
korxona ishlamoqda.

Ishbilarmonlik aloqalarini rivojlantirishga 
alohida eʼtibor qaratilmoqda. Masalan, 
2017-yilda Finlyandiyaning tashqi iqtisodiy 
aloqalar boʻyicha davlat kotibi oʻrinbosari 
Markus Koyvunen boshchiligidagi 
tadbirkorlar delegatsiyasi Toshkentga keldi. 
Delegatsiya tarkibidan Finlyandiyaning 
Oʻzbekistonda qoʻshma loyihalarni amalga 
oshirishga qiziqish bildirgan toʻqqizta yirik 
kompaniyasi vakillari oʻrin oldi.

Finlyandiya Markaziy Osiyoning 
barqaror rivojlanishini qoʻllab-quvvatlovchi 
mintaqaviy tashabbuslarda ham faol ishtirok 
etayotir. Jumladan, Finlyandiya Tashqi 
ishlar vazirligi Oʻzbekiston kabi mintaqa 
mamlakatlarida ekologiya, suv resurslari 
va meteorologiya sohalaridagi loyihalarni 
moliyalashtiradi. Ushbu tashabbuslar “yashil 
iqtisodiyot” va innovatsiya sohalarida uzoq 
muddatli hamkorlik uchun mustahkam 
poydevor yaratadi.

Tashqi iqtisodiy aloqalarni diversi
fikatsiyalash va ilgʻor texnologiyalarni jalb 
qilishga intilayotgan Oʻzbekiston uchun 
Finlyandiya yoʻnalishi katta salohiyatga ega. 
U Yevropadagi eng innovatsion va texnologik 
jihatdan rivojlangan davlatlardan biri 
sifatida tanilgan, Oʻzbekiston esa Markaziy 
Osiyoda boy inson va tabiiy resurslarga ega 
tez rivojlanayotgan iqtisodiyotdir. Ushbu 
omillarning uygʻunligi sanoat, energetika, 
raqamlashtirish va barqaror rivojlanish 
sohalarida oʻzaro manfaatli hamkorlik uchun 
keng imkoniyatlar ochadi.

Kun mavzusi

Tadbirda tashkilot kun tartibidagi dolzarb 
masalalar, xususan, yoshlar siyosati, davlatlar, 
fuqarolik jamiyati va xususiy sektor oʻrtasidagi 
hamkorlikni kuchaytirish, barqaror rivojlanish, 
inklyuzivlik masalalari muhokama qilindi.

Soʻzga chiqqanlar kengash kun tartibi 
mazmunan boy ekani hamda UNESCO 
faoliyati uchun muhim yoʻnalishlarni oʻz 
ichiga olgani, madaniyatlararo muloqotni 
chuqurlashtirish raqamli davrda, ayniqsa, 
Ipak yoʻli boʻylab madaniy merosdan 
samarali foydalanish, barqaror turizmni 
rivojlantirish hamda mahalliy hamjamiyatlar 
hamkorligini kuchaytirish muhim ahamiyat 
kasb etishini taʼkidladi.

— Ipak yoʻli sivilizatsiyalar oʻrtasidagi 
muloqotning yorqin namunasi boʻlib, tez 
surʼatlarda raqamlashayotgan dunyoda 
madaniy almashinuv tinchlik, oʻzaro anglashuv 
va umumiy farovonlikni taʼminlashda muhim 
oʻrin tutadi, — dedi UNESCO boʻyicha 
Oʻzbekiston Milliy komissiyasi raisi 
Gayane Umerova. — Milliy komissiyalar 
uchun bu jarayon madaniy merosni 
taʼlim, ijod va zamonaviy texnologiyalar 
bilan uygʻunlashtiruvchi innovatsion 
yondashuvlarni ilgari surish imkonini beradi. 
Bu orqali jamoalar, ayniqsa, yoshlar va 
mahalliy faollar oʻz madaniy resurslarining 

ham saqlovchisi, ham foydalanuvchisi sifatida 
faol ishtirok eta oladi.

— Oʻzbekiston UNESCOning Bosh 
konferensiyasini oʻtkazishni taklif etdi va 
oxirgi qirq yil ichida mazkur nufuzli tadbirni 
Parijdan tashqarida oʻtkazishga jurʼat etgan 
ilk davlatga aylandi, — deydi UNESCOning 
Oʻzbekistondagi vakolatxonasi rahbari Sara 
Noshadi. — Bu haqiqatan tarixiy qaror 
boʻlib, ikki yil avvalgi sessiyada barcha aʼzo 
davlatlar tomonidan yakdillik bilan qoʻllab-
quvvatlandi. UNESCO uchun koʻp yillar 
davomida konferensiyani Parijdan tashqarida 
oʻtkazish deyarli imkonsizdek koʻringan edi. 
Ammo bugun biz buning amalga oshganini 
koʻrmoqdamiz — bu Oʻzbekistonning 
tashabbusi va qatʼiyati tufayli roʻy berdi.

Shu bilan birga, Bosh konferensiyaning 
ajralmas qismi sanalgan UNESCO Yoshlar 
forumi ham boʻlib oʻtdi. Unda turli 
mamlakatlardan kelgan yosh delegatlar 
ishtirok etib, UNESCO mandati doirasidagi 
asosiy yoʻnalishlar, taʼlim, madaniyat, fan va 
kommunikatsiya masalalarini muhokama qildi. 
Bu uchrashuvlar yosh avlod ovozini eshitish va 
ularning gʻoyalarini global kun tartibiga kiritish 
imkonini beradi.

Oʻzaro hamkorlik aloqalari, ayniqsa, 2017-
yil Prezident Shavkat Mirziyoyev rahbarligida 
keng koʻlamli islohotlar boshlanganidan keyin 
yangi bosqichga koʻtarildi. 2022-yilda Parijda 
Oʻzbekiston va UNESCO oʻrtasida anglashuv 

memorandumi imzolandi. U ushbu hamkorlik 
uchun yangi imkoniyatlar eshigini ochdi.

Sara Noshadining qoʻshimcha qilishicha, 
bugungi kunda UNESCOning eng yirik taʼlim 
dasturlaridan biri Oʻzbekistonda amalga 
oshirilmoqda. Maktabgacha va maktab taʼlimi 
vazirligi bilan hamkorlikda yoʻlga qoʻyilgan 
ushbu dasturning asosiy maqsadi taʼlim sifatini 
oshirishdir. Chunki taʼlim tizimi muvaffaqiyati, 
avvalo, oʻqituvchiga bogʻliq.

Bundan tashqari, UNESCO bilan Oliy taʼlim, 
fan va innovatsiyalar vazirligi hamkorligida 
kasbiy-texnika taʼlim tizimini (TVET) isloh 
qilish boʻyicha yaqin hamkorlik mavjud. Bir 
necha yil oldin boshlangan loyiha hozir yangi 
bosqichga chiqmoqda. Mamlakatimizning 
toʻrt hududi — Fargʻona, Qoraqalpogʻiston, 
Samarqand va Toshkentda kasbiy mahorat 
markazlari, shuningdek, Surxondaryo, Buxoro 
va Namanganda pedagogik mahorat markazlari 
tashkil etilmoqda.

— Shu bilan birga, biz Oʻzbekiston 
hukumati bilan madaniy merosni asrash va 
targʻib qilish sohasida yaqin hamkorlikdamiz, 
— deydi Sara Noshadi. — Albatta, mazkur 
yoʻnalish markazida Samarqand turibdi. 
Madaniyat sohasida Oʻzbekiston yuqori 
darajadagi tashkilotchilik va ulkan ambitsiya 
bilan oʻz merosini jahon miqyosida 
namoyish etmoqda. Bu borada Madaniyat va 
sanʼatni  rivojlantirish jamgʻarmasi hamda 
boshqa davlat tuzilmalari faol ishlamoqda. 
Faoliyatimizning asosiy yoʻnalishi madaniy 
merosni asrash va muhofaza qilishdir. 
Oʻzbekiston Sharqiy Yevropa va Markaziy 
Osiyo mintaqasida madaniyat sohasiga 
ajratilayotgan mablagʻlar boʻyicha yetakchi 
oʻrinlardan birini egallaydi. Bu esa 
mamlakatning oʻz tarixi va madaniy oʻziga 
xosligi qimmatini chuqur anglayotganidan 
darak beradi. Turizmning jadal rivojlanishi 
ham bu jarayonga katta hissa qoʻshmoqda.

Axborot va kommunikatsiyalar sohasida ham 
tashkilot bilan Oʻzbekiston Bosh prokuraturasi 
hamda Sudyalar oliy maktabi hamkorligida 
qator loyihalar amalga oshirilmoqda.

Umuman olganda, Ipak yoʻli sivilizatsiyalar 
oʻrtasidagi muloqotning yorqin namunasi 
sifatida raqamli dunyoda madaniy almashinuv, 
oʻzaro anglashuv va umumiy farovonlikni 
taʼminlashda muhim oʻrin tutadi.

Lutfulla SUVONOV,
“Yangi Oʻzbekiston” muxbiri

Kseniya Lanes,
Belarus vakili:
— UNESCO Yoshlar forumining 

ahamiyati juda yuqori, chunki u butun 
dunyodan — turli mamlakatlar, mintaqalar 
va kasbiy sohalardan yosh mutaxassislarni 
birlashtirdi. Aynan mana shu xilma-xillik 
forumni muloqot va gʻoyalar almashish 
uchun muhim platformaga aylantirdi.

Avvaliga forum va UNESCO Bosh 
konferensiyasining 43-sessiyasi Parijda 
emas, balki Samarqandda oʻtkazilishini bilib, 
hayron qoldim. Chunki UNESCO tadbirlari 
doim Parijda boʻlib oʻtgan. Lekin bu yerga 
kelganimdan xursandman. Samarqand — bu 
hayratlanarli shahar: qadimiy, chiroyli, noyob 
meʼmorchilikka va aqlbovar qilmas darajada 
mazali taomlarga ega.

Bu yerda ajoyib muhit hukmron, 
shuningdek, odamlari xotirjam, samimiy va 
juda mehmondoʻst. Oʻylaymanki, barcha 
ishtirokchilar unutilmas taassurotlar bilan 
qaytadi.

Men Oʻzbekiston haqida avval ham 
bilardim. Ammo koʻplab yangi doʻstlarim 
uchun, masalan, Monakodan kelganlar 
uchun bu haqiqiy kashfiyot boʻldi. Ular 
avval mamlakat haqida deyarli hech narsa 
bilishmaganini, endi esa uning madaniyati va 
odamlari haqida yorqin taassurotlarni oʻzlari 
bilan olib ketishlarini tan olishdi.

Shuning uchun forumning aynan 
Samarqandda oʻtkazilishi — nafaqat muhim 
xalqaro voqea, balki Oʻzbekiston uchun 
oʻzini jahon maydonida namoyon etish, oʻz 
mehmondoʻstligi va boy madaniy merosini 
koʻrsatish uchun ajoyib imkoniyatdir.

“Dunyo” AA
Samarqand

Elhaj Amadu Uri Barri,
UNESCOning XIV Yoshlar forumi 

ishtirokchisi (Gvineya):
— Men uchun mazkur forumning 

tashkil etilishi juda muhim, chunki bu yerga 
Gvineyadan oʻz mamlakatimni taqdim etish 
uchun delegat sifatida keldim. Oʻz yurtim 
delegati boʻlish va millatim nomidan soʻzlash 
men uchun katta sharaf.

UNESCO Yoshlar forumiga kelsak, bu 
haqiqatan ajoyib voqea. Joriy forum oʻn 
toʻrtinchisidir. Forumning asosiy mavzusi 
iqlim choralari va ularning ijtimoiy oqibatlari, 
ayniqsa, unda yoshlarning roliga bagʻishlandi.

Yosh avlod bu muhokamalar markazida turishi kerakligiga aminman, chunki bejiz “Bugungi 
yoshlar — ertangi dunyoning kelajagi” deyishmaydi.

Hatto oʻzimga savol berdim — forumni aynan Samarqandda oʻtkazishni kim taklif qildi? Bu, 
shubhasiz, ajoyib qaror. Unda oʻziga xos energiya his qilinadi va menimcha, barcha ishtirokchilar 
mamnun. Nafaqat men, balki doʻstlarim ham ushbu tuygʻuni baham koʻrmoqda, hamma oʻzini 
juda mamnun his qilmoqda va xursand.

Boshqa ishtirokchilar va doʻstlarim bilan faol muloqot qilyapman, ularga Samarqand haqida 
gapirib beryapman va aytishim kerakki, shahar chindan ham hayratga sazovor.

Prezidentning oʻziga xos yetakchiligini, 
shuningdek, mamlakatni jahon sahnasi 
markaziga olib chiqishga boʻlgan intilishini 
namoyon etadi. Biz, gruzinlar bu yerda 
boʻlishni ajoyib imkoniyat deb hisob
laymiz. Gruziya va Oʻzbekiston oʻrtasidagi 
munosabatlarga katta ahamiyat qaratamiz va 
u jadal rivojlanmoqda.

Gruziya ham oʻz tarixi va madaniy 
meroslariga boy davlat. UNESCO doirasidagi 
hamkorlik biz uchun juda muhim. Ushbu 
tashkilot bilan samarali hamkorlikni yoʻlga 
qoʻyganmiz va gruzin madaniyatini ilgari 
surish hamda gruzin tarixi butun dunyoda 
yaxshi tanilishi biz uchun katta ahamiyatga 
ega.

Bugun turli sivilizatsiya va madaniyatlarni 
birlashtiruvchi joyda ekanligimiz juda 
muhim. Bu haqiqatan noyob makondir. 
Oʻzbekiston kabi Gruziya ham Buyuk ipak 
yoʻlining tiklanishida asosiy ishtirokchi 
hisoblanadi. Biz qadimiy Ipak yoʻlini yangi 
formatda ilgari surish va hamkorlikni yanada 
rivojlantirish uchun tegishli ishlarni amalga 
oshiryapmiz.

Samarqand bu — boy tarix va madaniyatga 
ega goʻzal shahar. Bu yerda boʻlish va goʻzal 
kentni oʻzimiz uchun kashf etish shodlik 
bagʻishlayapti.

Shuningdek, xalqaro tashkilotlar doi
rasida hamkorlikni kengaytirish, jumladan, 
pozitsiyalarni oʻzaro qoʻllab-quvvatlash 
zarurligi taʼkidlandi.

Uchrashuv yakunida tomonlar Oʻzbekis
ton va Serbiya oʻrtasidagi doʻstlik, oʻzaro 
ishonch hamda hamkorlikni yanada mus
tahkamlashga kelishib oldi.

Shundan soʻng Serbiya Prezidenti 
Aleksandr Vuchich rafiqasi bilan 
Toshkent shahrida barpo etilgan, Islom 
meʼmorchiligining haqiqiy durdonasi 
va Oʻzbekistonning Uchinchi uygʻonish 
davri timsoli sanalgan Islom sivilizatsiyasi 
markaziga tashrif buyurdi.

Oliy martabali mehmonga Bosh vazir 
oʻrinbosari O.Ramatov hamda markaz 
rahbariyati, olimlar hamrohlik qilib, dunyoda 
oʻxshashi boʻlmagan ushbu ulkan meʼmoriy 
majmua hamda uning jahon ilm-fani va islom 
olamidagi oʻrni haqida batafsil maʼlumot 
berildi.

Prezident Aleksandr Vuchich markazning 
muzeyi, koʻrgazma zallari, arxiv, axborot 
texnologiyalari markazi, qoʻlyozmalar 
boʻlimi, xattotlik va islom merosini saqlashga 
qaratilgan infratuzilmalar bilan tanishdi.

Shuningdek, markaz hududida tashkil 
etilgan Islom akademiyasi, axborot-resurs 
markazi, konferensiya zali va boshqa 
inshootlar oʻziga xos meʼmoriy uslubda 
bunyod etilgani bilan mehmonlarda katta 
taassurot qoldirdi.

Zamonaviy shaharsozlik sharoitida 
bunday meʼmoriy yodgorliklarning 
ahamiyati, Markazning maqsad va vazifalari 
haqida ham atroflicha maʼlumot berildi.

Qadimiy meʼmoriy anʼanalar va milliy 
bezaklar uygʻunligida qurilgan, toʻrt tomonida 
balandligi 34 metrli peshtoqlar, oʻrtada esa 65 
metrli milliy uslubdagi gumbaz barpo etilgan 
bu inshootning mahobati mehmonlarni oʻziga 
rom etdi.

Prezident Aleksandr Vuchich 
markazdagi ekspozitsiyalar bilan tanishib, 
xalqimizning boy tarixiy va maʼnaviy 

merosini keng namoyish etishga qaratilgan 
bunday ishlar yuksak samara berishiga 
ishonch bildirdi.

Shuningdek, Serbiya Respublikasi 
Prezidenti Aleksandr Vuchich Oʻzbekiston 
Raqamli texnologiyalar vazirligiga tashrif 
buyurdi. Oliy martabali mehmonni vazir 
Sherzod Shermatov boshchiligidagi masʼullar 
samimiy kutib oldi.

Uchrashuv avvalida Raqamli texnologiya
lar vazirligi faoliyati, mamlakatimizda 
raqamlashtirish jarayonining borishi hamda 
“Raqamli Oʻzbekiston — 2030” strategiyasi 
doirasida amalga oshirilayotgan keng 
koʻlamli ishlar haqida videolavha namoyish 
etildi.

Taqdimotda elektron hukumat tizimini 
takomillashtirish, AT-taʼlimni rivojlantirish, 
axborot xavfsizligini taʼminlash va raqamli 
infratuzilmani kengaytirish borasida 
erishilgan natijalar aks etgan.

Prezident Aleksandr Vuchich yurtimizda 
keng koʻlamli raqamli transformatsiya 
jarayoni jadal kechayotganiga toʻxtalib, bu 
boradagi davlat siyosati va tashabbuslar 
izchilligini eʼtirof etdi. Shuningdek, Serbiya 
va Oʻzbekiston oʻrtasida ayni yoʻnalishda 
tajriba almashish, qoʻshma texnoparklar 
tashkil etish va yosh mutaxassislar 
almashinuvini yoʻlga qoʻyish muhimligini 
taʼkidladi.

Mehmonlar IT-Park faoliyati, raqamli 
xizmatlar markazlari, elektron hukumat 
tizimining ishlash mexanizmi hamda yosh 
dasturchilar uchun yaratilgan sharoitlar bilan 
ham tanishdi.

Mazkur uchrashuv Oʻzbekiston va 
Serbiya oʻrtasidagi siyosiy, iqtisodiy va 
gumanitar sohalardagi aloqalarni yangi 
bosqichga olib chiqishga xizmat qiladi. 
Raqamli texnologiyalar yoʻnalishidagi oʻzaro 
muloqot esa ikki davlat oʻrtasida oʻrnatilgan 
zamonaviy hamkorlik koʻprigini yanada 
mustahkamlashi shubhasiz.

Toshkent shahridagi “Texnopark” maj
muasida Oʻzbekiston va Serbiya oʻrtasidagi 
hamkorlik koʻlamini yanada kengaytirishga 
qaratilgan biznes-forum boʻlib oʻtdi. Anjuman 

doirasida ikki davlat sanoat koʻrgazmasi ham 
tashkil etildi.

Serbiya Prezidenti Aleksandr Vuchichning 
Oʻzbekistonga rasmiy tashrifi kun tartibidan 
oʻrin olgan forumda har ikki davlatdan 
hukumat vakillari, tegishli idoralar masʼullari 
va 100 dan ortiq tadbirkor ishtirok etdi.

Oʻzbekiston Respublikasi Bosh 
vaziri oʻrinbosari Jamshid Xoʻjayev 
mamlakatimizda soʻnggi yillarda amalga 
oshirilgan iqtisodiy islohotlar samarasi, 
erishilayotgan aniq natijalar xususida 
maʼlumot berdi.

Oʻz navbatida oliy martabali mehmon 
ikki tomonlama hamkorlik uchun yangi 
imkoniyatlar yaratilayotganini taʼkidladi.

2025-yil yanvar-sentabr oylarida 
Oʻzbekiston va Serbiya oʻrtasidagi savdo 
hajmi 2,5 foiz oshdi. Respublikamiz 
eksportining asosiy yoʻnalishlari 
paxta, toʻqimachilik xomashyosi, 
kimyo mahsulotlari, don ekinlari va 
keramika sanaladi. Serbiyadan asosan 
sanoat uskunalari, texnika, kosmetika 
mahsulotlari, qogʻoz, metall va mebel 
import qilinadi. Yurtimizda serbiyalik 
investorlar ishtirokida 9 ta korxona faoliyat 
yuritmoqda.

Tadbir davomida hamkorlikni xalqaro 
sanoat kooperatsiyasi, farmatsevtika, kimyo, 
qishloq xoʻjaligi, axborot texnologiyalari va 
moliyaviy sheriklik sohalarida rivojlantirish 
yoʻnalishlari belgilandi.

Sanoat yutuqlari taqdim etilgan 
koʻrgazmada Oʻzbekistonning 50 dan 
ziyod kompaniyasi farmatsevtika, kimyo, 
qurilish materiallari, qishloq xoʻjaligi 
va avtomobilsozlik mahsulotlari hamda 
innovatsion ishlanmalarni namoyish etdi.

Forum maydonida G2B va B2B 
uchrashuvlari ham tashkil qilinib, hamkorlik 
loyihalari boʻyicha dastlabki kelishuvlarga 
erishildi.

Ishtirokchilar Oʻzbekiston va 
Serbiya hamkorligi yangi bosqichga 
koʻtarilayotganini qayd etishdi.

OʻzA

Madaniyat va taʼlim sohalaridagi 
hamkorlikni rivojlantirish Oʻzbekiston — 
Finlyandiya munosabatlarida alohida oʻrin 
tutadi. 2022-yil sentabr oyida Toshkentda 
Finlyandiyaning Nordik universiteti filiali 
ochildi. Mazkur OTM moliya, xalqaro 
munosabatlar va axborot texnologiyalari 
sohalarida mutaxassislar tayyorlash uchun 
muhim platformaga aylandi.

Rasmiy Toshkent va Finlyandiya 
universitetlari oʻrtasida faol akademik 
hamkorlik yoʻlga qoʻyilgan. Masalan, 
Toshkent davlat stomatologiya universiteti 
Yyuvyaskyul amaliy fanlar universiteti bilan 
qoʻshma magistratura dasturlarini amalga 
oshiryapti va Turku nomidagi Skandinaviya 
menejment universiteti esa oʻzbekistonlik 
sheriklar bilan menejment va innovatsiyalar 
sohasidagi loyihalar boʻyicha hamkorlik 
qiladi.

Bundan tashqari, Finlyandiya mutaxassislari 
koʻmagida Oʻzbekistondagi maktablarda 
inklyuziv taʼlim, pedagogika va raqamli 
texnologiyalar boʻyicha treninglar va seminarlar 
oʻtkazilmoqda. Bu tajriba almashish va taʼlim 
standartlarini yaxshilash, ikki mamlakat xalqlari 
oʻrtasida oʻzaro tushunishni mustahkamlashga 
yordam beryapti.

Oʻzbekiston va Finlyandiya oʻrtasidagi 
munosabatlarning rivojlanishi mamlakatimiz 
va Shimoliy Yevropa davlatlari oʻrtasidagi 
hamkorlikni chuqurlashtirishning umumiy 
tendensiyasini aks ettiradi. Muloqot ilgari kam 
boʻlgan esa-da, hozir siyosat va iqtisodiyotdan 
tortib, taʼlim va madaniyatgacha boʻlgan 
keng qamrovli sohalarni qamrab olgani bilan 
ahamiyatlidir.

Ikkala mamlakat ham oʻz mintaqasida, 
xususan, Oʻzbekiston Markaziy Osiyo 
markazi oʻlaroq, Finlyandiya esa Yevropa 
va Arktika tashabbuslarida faol ishtirokchi 
sifatida muhim oʻrin egallaydi. Mazkur 
davlatlarning ikki tomonlama hamkorligi 
jadal rivojlanayotgan ikki mintaqa oʻrtasida 
koʻprik vazifasini bajaradi hamda tinchlik, 
oʻzaro tushunish va barqaror taraqqiyotni 
ragʻbatlantiradi.

Finlyandiya Prezidenti Aleksandr 
Stubbning Oʻzbekistonga boʻlajak rasmiy 
tashrifi yangi bosqichga qadam qoʻyayotgan 
oʻzbek-fin munosabatlarini rivojlantirishda 
muhim palla boʻladi. Oʻzaro manfaatdorlik, 
pragmatik yondashuv va umumiy qadriyatlar 
ikki mamlakat va xalqlarimiz manfaatlariga 
javob beradigan sheriklikni yanada 
kengaytirish uchun ishonchli asos yaratadi.

“Dunyo” AA

Prezidentimizning 2024-yil 16-martdagi 
“2025-yilda UNESCO Bosh konferensiyasi 
43-sessiyasining Samarqand shahrida 
oʻtkazilishiga tayyorgarlik koʻrish 
boʻyicha chora-tadbirlar toʻgʻrisida”gi 
qaroriga muvofiq, yirik xalqaro anjumanga 
tayyorgarlik koʻrish, uni oʻtkazish boʻyicha 
tashkiliy qoʻmita tuzilib, zarur chora-tadbirlar 
amalga oshirildi. Samarqand ayni paytda 
butun dunyodan kelayotgan mehmonlarni 

BMTning ixtisoslashgan ushbu idorasi 
tarixiy va madaniy obyektlarni saqlab 
qolishga qaratilgan faoliyati bilan tanilgan. 
UNESCOning Butunjahon merosi roʻyxatiga 
shu paytga qadar Oʻzbekistondagi 7 ta obyekt 
kiritilgan. Bular — Xivadagi Ichan qalʼa maj
muasi, Buxoro shahrining tarixiy markazi, 
Shahrisabz shahrining tarixiy markazi, 
Samarqand — madaniyatlar chorrahasi, Gʻarbiy 
Tyanshan Buyuk ipak yoʻlining Zarafshon-
Qoraqum koridori va Turon choʻli.

UNESCOning yana bir roʻyxati 
Insoniyatning nomoddiy madaniy merosi 
reprezentativ roʻyxati deb nomlanadi. Unga 
oʻzbek xalqi nomoddiy madaniy merosining 
16 ta elementi (shundan 11 tasi 2016-yildan ke
yin) kiritilgan. Bular — shashmaqom, Boysun 
madaniy anʼanalari, katta ashula, askiya 
zukkolik sanʼati, palov bilan bogʻliq madaniyat 
va anʼanalar, Navroʻz bayramini nishonlash 
anʼanalari, Margʻilon hunarmandchilikni 
rivojlantirish markazi, atlas va adras 
tayyorlashning anʼanaviy texnologiyalarini 
saqlash, lazgi, miniatyura sanʼati, baxshichilik, 
anʼanaviy ipak tayyorlash sanʼati, Xoʻja 
Nasriddin haqidagi anʼanaviy hikoyalar, 
kulolchilik hamda naqqoshlik sanʼati, iftorlik va 
uning ijtimoiy-madaniy anʼanalari, shuningdek, 
rubob yasash va ijro etish sanʼati.

Hozir Insoniyatning nomoddiy madaniy 
merosi reprezentativ roʻyxatiga kiritish uchun 
“kashtachilik sanʼati”, “qoraqalpoq oʻtovlarini 
tayyorlashda amaliy bilimlar va koʻnikmalar”, 
“qoʻbiz yasash va ijro etish sanʼati”, “anʼanaviy 
kigiz tayyorlash” va “oʻzbek kurashi” kabi 
yangi elementlar UNESCOga taqdim qilingan.

1995-yil UNESCOning “Ipak yoʻli — muloqot 
yoʻli” dasturi doirasida Samarqandda mintaqamiz 
sivilizatsiyalari tarixini oʻrganadigan Markaziy 
Osiyo tadqiqotlari instituti ochildi.

Yana bir muhim yoʻnalish UNESCOning 
Umumjahon biosfera qoʻriqxonalari tarmogʻi 

Yangi O‘zbekiston ruhi

boʻlib, unga Oʻzbekistonning 2 ta obyekti 
kiritilgan. Bular — Chotqol davlat biosfera 
rezervati va Quyi Amudaryo davlat biosfera 
rezervati.

Hamkorlikning muhim qismi 
boʻlgan innovatsiya yoʻnalishi ham bor. 
2019-2020-yillarda, yaʼni koronavirus 
pandemiyasidan keyin mazkur sohadagi 
aloqalar ancha rivojlandi. Xususan, UNESCO 
va Oʻzbekiston Oliy taʼlim, fan va innovatsiyalar 
vazirligi huzuridagi Innovatsion rivojlanish 
agentligi bilan hamkorlikda tayyorlangan ilmiy 
tadqiqot ishlari va innovatsiyalarni xaritalash 
hujjati tuzilmaning elektron kutubxona xalqaro 
platformasida saqlanib turibdi.

2022-yilda Oʻzbekiston tarixda ilk bor 
2022-2026-yillar uchun UNESCOning 
Nomoddiy madaniy merosni muhofaza qilish 
boʻyicha hukumatlararo qoʻmitasi aʼzoligiga 
saylandi. 2022-yil 14-16-noyabr kunlari 
Toshkent shahrida 150 ga yaqin davlat vakillari 
va xalqaro tashkilotlar mutasaddilari ishtirokida 
UNESCOning maktabgacha taʼlim va tarbiya 
masalalari boʻyicha ikkinchi Butunjahon 
konferensiyasi boʻlib oʻtdi.

Oʻzbekiston UNESCO bilan hamkorlik 
jarayonida taʼlim, fan va sport sohalaridagi 
xalqaro meʼyor va tamoyillarni izchil amalga 
joriy etib kelmoqda. Bu boradagi muhim 
qadamlardan biri — mamlakatimiz 1997-yilda 
taʼlim tizimida tenglik va adolatni taʼminlash 
gʻoyalarini ilgari suradigan, 1960-yilda qabul 

qilingan Taʼlim sohasida kamsitishga qarshi 
kurash toʻgʻrisidagi konvensiyani ratifikatsiya 
qilganidir. Oʻsha yilning oʻzidayoq Oʻzbekiston 
1989-yilda qabul qilingan Texnik va kasbiy 
taʼlim toʻgʻrisidagi konvensiyaga ham qoʻshildi. 
Ushbu qadam yoshlarning zamonaviy kasb va 
malaka egasi boʻlishi uchun imkoniyatlarni 
kengaytirish, taʼlimni hayot bilan chambarchas 
bogʻlashga xizmat qildi.

Shu tariqa mazkur muhim qadamlar 
Oʻzbekistonning xalqaro taʼlim makonida 
oʻz oʻrnini mustahkamlashi hamda inson 
salohiyatini rivojlantirishga qaratilgan siyosatini 
chuqur ifoda etadi. Ushbu hujjatlarga qoʻshilish 
mamlakatimizning taʼlim sohasida tenglik va 
sifat, yoshlar salomatligi va sogʻlom turmush 
tarzini taʼminlash hamda kasbiy taʼlimni jahon 
andozalariga mos ravishda takomillashtirish 
yoʻlidagi qatʼiy pozitsiyasini namoyon etadi.

Ayni paytda mamlakatimiz UNESCOning 
Oliy taʼlim sohasida malakalarni tan olish 
toʻgʻrisidagi global konvensiyasiga qoʻshilish 
boʻyicha amaliy ishlar olib bormoqda. 
Ushbu konvensiya xalqaro taʼlim tizimini 

yaqinlashtirish, diplom va malakalarni oʻzaro 
eʼtirof etish, talabalar va olimlar mobilligini 
kengaytirishni koʻzda tutadi. Bunday tashabbus 
mamlakatimiz oliy taʼlim tizimini xalqaro 
miqyosda yanada ochiq va raqobatbardosh 
etish, chet el universitetlari bilan hamkorlikni 
kengaytirish hamda oʻzbekistonlik 
bitiruvchilarning xalqaro mehnat bozorida 
munosib oʻrin egallashiga xizmat qiladi.

Oʻzbekiston UNESCO bilan hamkorlikda 
taʼlim va fan sohasidagi ilgʻor gʻoyalarni 
hayotga tatbiq etish, xalqaro standartlarga 
muvofiq, malakali mutaxassislar tayyorlash 
yoʻlida izchil saʼy-harakatlarni amalga oshirib 
kelmoqda. Bu jarayonda mamlakatimiz nafaqat 
aʼzo davlat sifatida, balki ilmiy-innovasion 
tashabbuslarni ilgari surayotgan faol hamkor 
sifatida namoyon boʻlayotir.

UNESCO shafeligida Oʻzbekistonda 
koʻplab ishlar qilingan. Xususan, Abu 
Rayhon Beruniy tavalludining 1050 yillik, 
Abu Ali ibn Sino tavalludining 1000 yil
lik, Mirzo Ulugʻbek tavalludining 600 yil
lik, Amir Temur tavalludining 660 yillik 
tantanalari keng nishonlangan. Xiva, 
Buxoro, Termiz shaharlarining 2500 yilligi, 
Shahrisabzning 2700 yilligi munosabati 
bilan maxsus dasturlar doirasida yirik 
tadbirlar uyushtirilgan. Imom Buxoriy, 
Ahmad Fargʻoniy, Burhoniddin 
Margʻinoniy, Imom Moturidiy, Imom 
Termiziy, Bahouddin Naqshband kabi qator 

siymolarning tavallud sanasi Oʻzbekistonda 
UNESCO shafeligida keng nishonlangan.

Jahonning ilgʻor tajribasini chuqur 
oʻrganish va jalb etish maqsadida yurtimizda 
UNESCO kafedralari tarmogʻi kengaymoqda. 
Oʻzbekistonning yetakchi oliy taʼlim 
muassasalarida “Dunyo dinlarini tadqiq etish”, 
“Suv resurslarini boshqarish va atrof-muhit 
muhofazasi”, “Madaniyat turizmi”, “Ipak 
yoʻlida barqaror tarixiy turizm” kabi kafedralar 
ochilgan. Xalqimizning noyob madaniy-tarixiy 
merosini asrash sohasida hamkorlikni yanada 
faollashtirishga alohida eʼtibor qaratilmoqda. 
UNESCO koʻmagida mamlakatimizda 
“Sharq taronalari”, baxshichilik sanʼati, 
hunarmandchilik festivallari, “Maqom sanʼati” 
kabi qator yirik xalqaro tadbirlar tashkil 
etilmoqda.

2023-yilga qadar UNESCOning “Jahon 
xotirasi” reyestriga Oʻzbekistondan Toshkent 
shahrida saqlanayotgan muqaddas Usmon 
musʼhafi, Beruniy nomidagi Sharqshunoslik 
universitetida saqlanayotgan qoʻlyozmalar 
toʻplami, Xiva xonligi devonxonasi hujjatlari 
kiritilgan edi. 2023-2024-yillarda esa 
Oʻzbekiston tarixiga oid hujjatlar toʻplami 
— Mavlono kulliyoti va Buxoro amirligining 
Qushbegi maʼmuriyati arxivlari, Xudoybergan 
Devonov fototoʻplami va Turkiston albomi 
ushbu reyestrga kiritildi.

2024-yilda Oʻzbekiston UNESCOning 
maslahatlashuv organi hisoblanmish Madaniy 
yodgorliklarni saqlash va restavratsiya qilish 
boʻyicha xalqaro tadqiqot markazining 
toʻlaqonli aʼzosiga aylandi.

2025-yil 1-aprel kuni UNESCO 
bosh qarorgohida Oʻzbekistonning boy 
madaniy merosi hamda Samarqand Bosh 
konferensiyasiga bagʻishlab “Oʻzbekiston 
Buyuk ipak yoʻli chorrahasida” mavzusida 
tadbirlar oʻtkazildi. Yurtimizda UNESCO 
bilan hamkorlikda turli sohalarda qator 
texnik koʻmak va grant loyihalari amalga 

oshirilmoqda. “Qishloq hududlarida ishga 
joylashish koʻnikmalarini rivojlantirish”, 
“Oliy taʼlim sohasida axborot-kommunikatsiya 
texnologiyalari va raqamli taʼlimdan 
foydalanishni kengaytirish”, “Oʻzbekistonda 
taʼlim xizmatlari va sifatini yaxshilash”, 
“Axborot olish, institutsional masʼuliyat va 
mediasavodxonlikni kuchaytirish”, “Muzli 
koʻllardagi toshqinlarga nisbatan zaiflikni 
kamaytirish” kabi loyihalar shular jumlasidan.

Mamlakatimiz hozirga qadar UNESCOning 
10 ta xalqaro konvensiyasiga qoʻshilgan. 
Muhim yangiliklardan yana biri sifatida 
2023-yilda UNESCO bilan hamkorlikda sunʼiy 
intellekt sohasida odob-axloqni targʻib etish 
orqali ilmiy muloqotni ragʻbatlantirish boʻyicha 
Abu Rayhon Beruniy nomidagi UNESCO — 
Oʻzbekiston xalqaro mukofoti taʼsis etildi.

Oʻzbekiston va UNESCO oʻrtasidagi 
hamkorlik sayyohlik uchun yangi ufqlarni 
ochmoqda. Boy madaniy meros va noyob 
tabiiy landshaftlar uygʻunligi mamlakatni 
sayohatchilarga Buyuk ipak yoʻlining haqiqiy 
xazinasi sifatida ochib beradi. Shuni inobatga 
olgan holda UNESCO bilan hamkorlik 
alohida ahamiyat kasb etadi: obidalar va 
hududlarni Butunjahon merosi obyekti sifatida 
eʼtirof etish ularni jahon miqyosida targʻib 
qilish, sayyohlarda qiziqish uygʻotish va 
Oʻzbekistonning jahon turizm industriyasidagi 
oʻrnini mustahkamlash imkonini beradi.

Yurtimizda joylashgan yettita obyekt, jumladan, 
uchta transchegaraviy obyekt hozir UNESCOning 
Butunjahon merosi roʻyxatiga kiritilgan. Ularning 
har biri ushbu yoʻnalishlarni rivojlantirish, 
xorijlik sayyohlar oqimini koʻpaytirish va biznes, 
mehmonxona sanoati, xizmat koʻrsatish va 
transport infratuzilmasi uchun yangi imkoniyatlar 
ochishda muhim oʻrin egallaydi.

Butunjahon merosi roʻyxatiga madaniy 
obyektlar bilan birga tabiiy obyektlar ham 
kiritilgan. Oʻzining biologik xilma-xilligi 
bilan mashhur Gʻarbiy Tyanshan ekoturizm 
va trekking uchun mashhur joydir. Bu yerda 
oʻsimlik va hayvonot dunyosining noyob 
turlarini uchratish, shuningdek, dunyoga 
mashhur koʻplab mevali daraxtlar paydo 
boʻlgan tabiiy muhitni his qilish mumkin. 
Moʻtadil Turon choʻli sayohatchilarni oʻzining 
ekstremal tabiiy sharoiti va xilma-xil ekotizimi 
bilan hayratda qoldiradi.

Sharq va Gʻarbni bogʻlovchi Ipak yoʻlining 
Zarafshon-Qoraqum yoʻlagi sayyohlar uchun 
asrlar davomida savdo va madaniy almashinuv 
arteriyasi boʻlib xizmat qilgan qadimiy karvon 
yoʻli boʻylab sayohat qilish imkonini beradi. 
Mazkur obyektlarning har biri nafaqat sayyohlik 
yoʻnalishlarining asosini tashkil etadi, balki 
Oʻzbekiston brendini xalqaro maydonda 
tanitishning muhim vositasiga ham aylanadi.

Butunjahon merosi obyektlarini targʻib 
qilish xalqaro turoperatorlar oʻrtasida 
mamlakatimizga qiziqishni oshiradi. Xalqaro 
tashriflar koʻpayishiga xizmat qiladi. Yangi 
ish oʻrinlari ochiladi va iqtisodiy taraqqiyotga 
sezilarli hissa qoʻshiladi. Turizm nafaqat xizmat 
koʻrsatish sohasi, balki Oʻzbekistonning ochiq, 
zamonaviy va jadal rivojlanayotgan davlat 
sifatidagi nufuzini mustahkamlashning strategik 
resursiga aylanib bormoqda.

Samarqandning ayni kunlarda UNESCO 
Bosh konferensiyasining 43-sessiyasiga 
mezbonlik qilishi, ayniqsa, ramziy maʼnoga ega. 
Ushbu keng koʻlamli tadbir soʻnggi 40 yilda 
birinchi marta Fransiya poytaxtidan tashqarida 
oʻtkazilyapti. Forum 200 ga yaqin davlatdan 
delegatlarni jamlaydi va Oʻzbekistonning 
sayyohlik salohiyatini namoyish etish uchun 
oʻziga xos platforma boʻladi. Mamlakat uchun 
ushbu tadbir jahon turizmi va sivilizatsiyalar 
muloqoti markazi maqomini mustahkamlash, 
sanoatni rivojlantirish va xalqaro hamkorlik 
uchun yangi ufqlarni ochishda muhim qadam 
boʻladi.

Oʻzbekiston BMTning 
nufuzli idorasi bilan 
hamkorlik orqali nafaqat 
madaniy turizm sohasida 
salmoqli natijalarga 
erishdi, balki koʻplab 
sohalarda barqaror 
rivojlanishga faol 
yordam berdi. Mamlakat 
mintaqada birinchilardan 
boʻlib BMT Barqaror 
rivojlanish maqsadlarini 
oʻzining milliy 
strategiyasiga kiritdi, 
2018-yilda Barqaror 
rivojlanish maqsadlarini 
yaratdi.

Barqaror rivojlanish maqsadlari boʻyicha 
Milliy muvofiqlashtiruvchi qoʻmita 2020-yilda 
milliy sharoitlarni aks ettiruvchi 125 
koʻrsatkichdan iborat roʻyxatni ishlab chiqishni 
yakunladi. 2024-yilga kelib, Oʻzbekistonning 
Barqaror rivojlanish maqsadlari global 
indeksidagi reytingi 19 pogʻona koʻtarilib, eng 
tez rivojlanayotgan mamlakatlar beshligiga 
kirdi.

2022-2024-yillarda BMT Taraqqiyot dasturi, 
UNICEF va boshqa tashkilotlarning koʻmagi 
tufayli Oʻzbekistonda kambagʻallik darajasi 
17 foizdan 8,9 foizga kamaydi. Bu esa atrof-
muhit, madaniyat va turizmni har tomonlama 
rivojlantirishga zamin yaratdi.

Oʻzbekiston BMTning koʻp tomonlama 
munosabatlarida ham faol ishtirok etmoqda. 
2018-yildan 2025-yilgacha Oʻzbekiston BMT 
Bosh Assambleyasining barqaror turizm va 
Orolboʻyi atrof-muhitini muhofaza qilish 
kabi masalalarni qamrab olgan 13 ta rezolyu
siyasi tashabbusi bilan chiqdi. Oʻzbekiston 
BMT Inson huquqlari boʻyicha kengashiga 
2021-2023-yillarga saylangan hamda ayni 
paytda BMT Iqtisodiy va ijtimoiy kengashi 
va Xalqaro mehnat tashkiloti kabi bir qancha 
organlarda ham faoliyat yuritadi.

Umuman olganda, Samarqand boy tarixi 
va merosi bilan UNESCOning maqsad va 
vazifalariga mos keladi. Yirik konferensiyaning 
azim kentda oʻtkazilishi Oʻzbekistonning jahon 
madaniyati va ilm-faniga qoʻshayotgan hissasini 
yana bir bor eʼtirof etadi. Zero, Samarqand 
tarixan turli madaniyatlarning chorrahasi boʻlib 
kelgan.

Konferensiya madaniyatlararo muloqot 
sohasida tajriba almashish, ilgʻor usullarni keng 
qoʻllash va yangi hamkorlik aloqalarini oʻrnatish 
uchun qulay imkoniyat yaratadi. Xalqaro 
tadbirda qatnashuvchilar Samarqandning 
tarixiy va madaniy yodgorliklari bilan tanishish, 
oʻzbek xalqining boy merosi va anʼanalarini 
oʻrganish imkoniyatiga ega boʻladi. Bu esa 
shaharning sayyohlik salohiyatini oshirishga 
xizmat qiladi.

Yana bir muhim jihati shundaki, 
konferensiyada jahonning yetakchi olimlari, 
madaniyat arboblari va ekspertlari ishtirok 
etadi. Ularning oʻzaro fikr almashishi, qoʻshma 
loyihalar boʻyicha kelishuvlarga erishishi ilmiy 
va madaniy hamkorlikni yanada rivojlantirishga 
turtki beradi.

UNESCO Bosh konferensiyasining 
Samarqandda oʻtkazilishi mamlakatimiz 
uchun katta sharaf va masʼuliyatdir. Bunday 
nufuzli tadbirning muvaffaqiyatli oʻtkazilishi 
Oʻzbekistonning xalqaro maydondagi 
obroʻsini yanada oshiradi, madaniyatlararo 
muloqot va ilmiy hamkorlikni rivojlantirishga 
xizmat qiladi. Samarqand yana bir bor jahon 
madaniyati va ilm-fani markazi sifatidagi 
mavqeini namoyon etadi.

qizgʻin kutib olayotgan boʻlsa, 15 kun 
mobaynida konferensiyani yuksak saviyada 
oʻtkazishga har tomonlama tayyor.

Ushbu yirik xalqaro konferensiya bilan 
bogʻliq muhim jihatlar talaygina. Aytaylik, 
UNESCO konferensiyasi Parijdan 
tashqarida deyarli oʻtkazilmagan. Yangi 
Oʻzbekistonga ushbu yuksak masʼuliyat 
ishonib topshirilganining oʻziyoq 
mamlakatimizda kechayotgan ortga 
qaytmas islohotlarga xalqaro hamjamiyat 
katta ishonchining yorqin namunasidir. 

Bu xalqaro anjumanga mezbonlik, oʻz 
navbatida, Samarqandni jahon diplomatiyasi 
va madaniy muloqot markazlaridan biri 
sifatida namoyon etmoqda. Zero, 190 dan 
ortiq davlat vakillari, xalqaro tashkilotlar 
rahbarlari, fan, madaniyat va taʼlim sohasi 
mutaxassislari ishtirok etishi kutilayotgan 
mazkur anjuman global masalalarni 
muhokama etish uchun muhim maydonga 
aylanadi.

Ha, Samarqand mezbonligi — bu 
Oʻzbekistonning madaniyat, ilm-fan, taʼlim, 

kommunikatsiya va axborot sohalaridagi 
yutuqlari hamda boy tarixiy va madaniy 
merosiga xalqaro hamjamiyat tomonidan 
berilgan yuksak bahodir.

Bosh konferensiya doirasida Oʻzbekiston 
tomonidan UNESCO bilan hamkorlikda 
qator qoʻshma tadbirlar oʻtkazilishi ham 
rejalashtirilgan. Muzeylar faoliyatida sunʼiy 

intellekt texnologiyalarining oʻrni, gender 
tenglik va xotin-qizlarning imkoniyatini 
kengaytirish kabi boshqa masalalar dolzarb 
mavzu sifatida muhokama etilishi kutilmoqda.

Adliya organlari uchun ham bu jihatlar 
xalqaro tajribani oʻrganish, ilgʻor amaliyotni 
tatbiq etish, huquqiy sohadagi hamkorlikni 
mustahkamlash uchun muhim imkoniyat. 
Bunday anjuman orqali Oʻzbekistonda xotin-
qizlarning imkoniyatlarini kengaytirish, 
huquqlarini himoya qilish, gender tenglikka 
qaratilgan ishlar keng yoritiladi.

Samarqandda boʻlib oʻtadigan UNESCO 
sessiyasi doirasida yurtimizning xalqaro 
huquqiy maydondagi ishtiroki yanada 
faollashadi. Binobarin, bu tadbir nafaqat 
madaniy muloqot, balki oʻzaro fikr 
almashish, ilgʻor tajribalarni joriy etish, 
adolat va insonparvarlik gʻoyalarini yanada 
mustahkamlash uchun katta maydondir.

UNESCO Bosh konferensiyasi 
mamlakatimizda suveren, demokratik, 
huquqiy, ijtimoiy va dunyoviy davlat — 
yangi Oʻzbekistonni barpo etish siyosati 
qatʼiy davom etayotganini yana bir bor 
namoyon etadi. Bu esa xalqaro maydonda 
mamlakatimiz nufuzini yanada yuksaltirish, 
huquqiy davlat tamoyillarini mustahkamlash 
va jahon hamjamiyati bilan muloqotni 
chuqurlashtirishga salmoqli hissa qoʻshadi.

Jahon sivilizatsiyasi beshiklaridan biri sanalgan Samarqand shahri 
bugun xalqaro hamjamiyat diqqat markazida boʻlib turibdi. Joriy 
yilning 30-oktabridan 13-noyabrigacha davom etadigan UNESCO Bosh 
konferensiyasi nafaqat mamlakatimiz, balki butun mintaqa uchun tarixiy 
ahamiyatga ega voqeadir.

Abdumutalib DADAJONOV, 
Toshkent viloyati adliya boshqarmasi 

boshligʻi

2022-2024-yillarda BMT Taraqqiyot dasturi, UNICEF va 
boshqa tashkilotlarning koʻmagi tufayli Oʻzbekistonda 
kambagʻallik darajasi 17 foizdan 8,9 foizga kamaydi. Bu 
esa atrof-muhit, madaniyat va turizmni har tomonlama 
rivojlantirishga zamin yaratdi.

JAHON MADANIYATI VA 
ILM-FANI CHORRAHASIDA

samarqand 

ORTGA QAYTMAS ISLOHOTLARGA 
berilgan munosib BAHO

UNESCO Bosh konferensiyasi mamlakatimizda 
suveren, demokratik, huquqiy, ijtimoiy va dunyoviy 
davlat — yangi Oʻzbekistonni barpo etish siyosati 
qatʼiy davom etayotganini yana bir bor namoyon etadi. 
Bu esa xalqaro maydonda mamlakatimiz nufuzini 
yanada yuksaltirish, huquqiy davlat tamoyillarini 
mustahkamlash va jahon hamjamiyati bilan muloqotni 
chuqurlashtirishga salmoqli hissa qoʻshadi.

Nigoh 32025-yil 30-oktabr, 222-son
YANGI O‘ZBEKISTON



www.yuz.uz yuz.uznews yuz_official yuz.uz_news yuz

Jarayon

Oramizdagi odamlar

Obod manzillar

Yangicha yondashuvlar

Saodat opa ostona hatlab qoʻshni hovliga 
kirgach, soʻri, stol-stul, turli mebellarni koʻrib 
hayratlandi.

— Voy, buncha chiroyli?! Qayerdan 
oldingiz? Qaysi davlatniki ekan? — deya 
buyumlar atrofini aylandi, eshiklarini ochib 
yopdi.

— Nimalar deyapsiz, qoʻshni, oʻzimizning 
mahalladagi usta Bahodirjon Nabijonov 
yasagan bularni. Havasingiz keldimi? 
Xorijnikidan qolishmaydi. Pishiq-puxta, narxi 
ham hamyonbop. Yaxshi niyatda yangi uyimiz 
uchun sotib oldik, — deya Shohista opa 
qoʻshnisini bir piyola choyga taklif etdi.

Buvayda tumanida usta duradgorlar koʻp. 
Oilalar uzoq yillardan beri oʻz uyida eshik-
rom, mebellar tayyorlab sotadi. Ammo ilgari 
mahsulot ishlab chiqarish, sotish shart-sharoiti 
haminqadar edi. Aksariyat ustalar uyda ishlagan. 
Hovlida sharoit yetishmasdi. Ish joyi torligi, ob-
havo injiqligi, shovqin noqulaylik tugʻdirardi. 
2022-yilda Choʻmbogʻish mahallasida 
mebelsozlikka ixtisoslashgan majmua barpo 
etildi. Bu buvaydalik hunarmandlarga qulay 
shart-sharoit yaratdi. Ishlab chiqarish bilan 
bogʻliq koʻp muammoga yechim topildi. Endi 
har bir usta uchun alohida ish joyi, kerakli 
infratuzilma, zarur sharoit yaratildi. Bir qavatli 
binolarda ishlab chiqarish ustaxonalari, ikki 
qavatli binolarda savdo, koʻrgazma va maishiy 
xizmat xonalari joylashgan. Bu mahsulot 
hajmini koʻpaytirish, sifatini yaxshilash 
imkoniyatini bermoqda.

Hunarmand Dilmurod Hasanovning 
duradgorlik ustaxonasi katta ishlab chiqarish 
tarmogʻiga aylanib ulgurdi. Bu yerda 
yasalayotgan eshik-rom, soʻri, xontaxta, stol-
stul, yumshoq va qattiq mebel toʻplamlari 
xaridorgir. Oilaviy korxonada oʻndan ortiq 
mahalliy yosh samarali mehnat qilmoqda. Yana 
10 ta hunarmand oila bilan kasanachilik asosida 
ishlanyapti.

— Ustaxonamizda duradgorlik, mebelsozlik 
bilan bogʻliq barcha mahsulotlarni ishlab 
chiqarish imkoniyati bor, — deydi Dilmurod 
Hasanov. — Samarali ishlashimizda 
mahallamizda qurilgan zamonaviy mebelsozlik 
majmuasining oʻrni katta. Shu kunga qadar tor 
hovlida ishlab kelganmiz. Tayyor mahsulotni 
sotish, xomashyo xarid qilish uchun bozor 
qidirib ovora boʻlardik. Oʻshanda tumanimizda 
faqat bir kun bozor boʻlardi-da. Endi hamma 
masalaga bir joyda yechim topilmoqda. 
Xomashyo, bozor ham shu yerda. Bu nafaqat 
bizga, balki xaridorlarga ham manzur 
boʻlmoqda.

Choʻmbogʻishda yaratilgan imkoniyatlardan 
maqsadli foydalanib, faoliyat koʻlamini 
kengaytirib, aholi farovonligi, yurt obodligiga 
hissa qoʻshayotgan tashabbuskor hunarmandlar 
koʻp. Keyingi yillarda duradgorlikdan tashqari 
tikuvchilik, tomorqachilik, chorvachilik 
sohalarida yangi mikroloyihalar ishga tushirildi. 
Natijada mahalla kambagʻallik, ishsizlikdan 
xoli hududga aylanib bormoqda.

— Besh mingdan ortiq aholi yashayotgan 
mahallamizda oʻttizdan ortiq mikroloyiha 
ishga tushirildi, — deydi mahalladagi hokim 
yordamchisi Shuhratjon Mullajonov. — Yil 
yakuniga qadar kichik biznesni uzluksiz 
qoʻllab-quvvatlash, “Biznesga birinchi qadam”, 

oilaviy biznesni rivojlantirish dasturlari ijrosi 
uchun jami 1 milliard soʻmdan ortiq mablagʻ 
yoʻnaltirmoqda. Bu 154 kishini tadbirkorlikka 
jalb etish, 90 dan ortiq yangi ish oʻrni 
yaratish imkoniyatini beradi. “Sayxunobod 
tajribasi” boʻyicha 32 ta istiqbolli loyiha 
ishga tushdi. Natijada aksariyat xonadonlar 
daromadi oʻrtacha 60-70 million soʻmdan 
oshdi. Bundan tashqari, oilaviy tadbirkorlikni 
qoʻllab-quvvatlash maqsadida bank kreditlarini 
imtiyozli soʻndirgan 516 tashabbuskorga yangi 
sarmoya berish taklifini kiritdik. Amaliy ishlar 
samarasi tufayli mahallamizda ishsizlik barham 
topmoqda, aholi tinch-xotirjam, dasturxoni 
toʻkin, koʻcha va xonadonlar kun sayin obod 
boʻlib bormoqda. Uy-joylar qad rostlayapti, 
koʻchani toʻldirib yurgan zamonaviy mashinalar 
inson qadri, farovonligini oshirish yoʻlida 
yaratilayotgan imtiyoz va imkoniyatlar mahsuli.

Mahalla chin maʼnodagi duradgor, 
ishbilarmonlar maskaniga qiyoslanadi. Chunki 
640 dan ortiq xonadon egalari sohaning u 
yoki bu turi bilan mashgʻul. Yoshlar “usta-
shogird” anʼanasi asosida hunar oʻrganib kamol 
topmoqda. Ularning oʻz maqsadi, kelajak 
rejalari bor.

— Quvonish jarma kanali boʻyicha tender 
hujjatlari tayyorlangan, — deydi Suv xoʻjaligida 
xorijiy investitsiya loyihalarini amalga oshirish 
markazi loyiha muhandisi Ergash Sobirov. 
— Mazkur hujjatlar Investitsiyalar va tashqi 
savdo vazirligi hamda Jahon banki tomonidan 
kelishuv jarayonida. Kelishuv amalga oshgach, 
qurilish tashkilotlarini aniqlash uchun eʼlon 
beriladi. Hozir konsalting kompaniyalarni jalb 
qilish uchun tenderlar eʼlon qilingan.

Loyiha doirasida Quvonish jarma 
kanalining 34,2 kilometri beton 
qilinadi. Shuningdek, kanaldagi 23 
ta gidroinshoot taʼmirlanadi. Bu 
ishlar bajarilgach, kanalning suv 
oʻtkazish quvvati 20-30 foiz oshadi. 
Natijada suv hududlarga barqaror 
yetib boradigan boʻladi. Hatto 
foydalanishdan chiqib ketgan 
yerlarni qayta tiklash imkoni 
tugʻiladi.

— Qoraqalpogʻistondagi kanal
larning 95 foizi tuproq oʻzanli. 
Ularni betonlab, suv yoʻqotishini 
kamaytirish dolzarb masala, — 
deydi Qoraqalpogʻiston suv xoʻjaligi 
vaziri oʻrinbosari Tojiddin Madireymov. 
— Kanallarni betonlashni jadallashtirish 
maqsadida joriy yilda “Suv yetkazib berish 
xizmati” davlat muassasalariga 16 ta 
betonqorgich va beton yotqizadigan 2 ta texnika 
olib kelindi. Shuningdek, kollektor hamda 
kanallarni qamishlardan tozalaydigan texnika 
ham ishga qoʻyilgan.

Prezidentimizning 2024-yil 5-yanvardagi 
tegishli qaroriga asosan, joriy yilda 
tumanlardagi “Suv yetkazib berish xizmati” 
davlat muassasalariga 9 ta ekskavator, ishchilar 
uchun skuterlar olib berilgan. Bu kanal boʻylab 

Yoʻldoshali Ergashev nogiron onasi, oilasiga 
gʻamxoʻrlik koʻrsatish ilinjida bir necha yil 
oʻzga yurtlarda ishladi. Topgani roʻzgʻor kam-
koʻstidan ortgani yoʻq. Oʻtgan yili “mahalla 
yettiligi” tavsiyasi bilan bu oilaga “Biznesga 
birinchi qadam” dasturi asosida 32 million soʻm 
imtiyozli kredit berildi. Yoʻldoshali hamsoya 
ustaga shogird tushib, hunar oʻrgandi. Soʻng oʻz 
oilaviy ustaxonasiga asos soldi.

— Ayni kunda ishlab chiqarish tarmogʻini 
kengaytirish, mahsulot turlarini koʻpaytirish 
uchun 100 million soʻm imtiyozli kredit ajratib 
berishlarini soʻrab murojaat qilganman, — deydi 
usta. — Buning hisobiga zamonaviy uskunalar 

xarid qilaman. Natijada mahsulotlarimiz 
raqobatdoshligi ortadi. Oʻnga yaqin qoʻshimcha 
ish oʻrni yaratamiz. Bunday kunlarni orzu 
qilganmiz. Ishlarimiz yurishib ketdi, shogirdlar 
koʻpayib, daromad salmogʻimiz oshib 
bormoqda.

Buvayda — Yangiqoʻrgʻon katta avtomobil 
yoʻli boʻyida qad rostlagan mebelsozlik maj
muasi yirik ishlab chiqarish, savdo maydoniga 
aylangan. Majmua hamisha gavjum, fayzli. 
Bu yerdagi duradgorlik, mebel mahsulotlari 
dizayni, yuqori sifati bilan hayratingizni 
oshiradi. Majmuada ishlab chiqarilayotgan 
mahsulotlar Qozogʻiston, Tojikiston va 
Qirgʻizistonda ham oʻz xaridorlariga ega. Maj
mua toʻliq ishga tushgach, 3 ming 700 dan 
ziyod mahalliy yoshning bandligi taʼminlanadi.

Buvayda tumanida yillar davomida agrar 
soha drayver boʻlib kelgan. Hududda paxtani 
dastlabki qayta ishlashdan boshqa korxona 
yoʻq edi. Endi bu boradagi ish tizimi, odamlar 
dunyoqarashi oʻzgardi. Chekka mahallalarga 
ham sanoat tarmoqlari kirib bormoqda. Natijada 
hududda mebelsozlik, duradgorlik, tikuvchilik, 
toʻqimachilik, qurilish materiallari bilan bogʻliq 
sanoat turlari rivoj topayotir. Joylarda ishlab 
chiqarish uchun muhim infratuzilma, savdo va 
xizmat koʻrsatish tarmoqlari qurilishi hisobiga 
keyingi yetti yilda sanoat korxonalari 2,6 
barobar koʻpayib, 642 taga yetdi.

— Aholi jon boshiga yalpi hududiy mahsulot 
2017-yilda 7,8 million soʻm edi. Bu koʻrsatkich 
2024-yilga kelib, 27,3 million soʻmdan 
oshdi, — deydi tuman hokimi oʻrinbosari 
Xoʻjaahmad Umrzoqov. — Oʻtgan yilning 
oʻzida sarmoyadorlar tomonidan umumiy 

qiymati 53,3 million dollarlik toʻgʻridan toʻgʻri 
xorijiy investitsiya oʻzlashtirildi. Shu tariqa 
bu boradagi oʻsish surʼati 1,6 barobar ortdi. 
Natijada 44 ga yaqin istiqbolli loyiha ishga 
tushirilib, 1,2 mingdan ortiq yangi ish oʻrni 
yaratildi. Eksport 145 foiz oshib, geografiyasi 
kengaydi.

Joriy yil tumanda sanoat salohiyatini 
rivojlantirish va xorijiy investitsiya jalb etishda 
eng samarali davr boʻlmoqda. Bu yerda yangi 
sanoat zonalari qurilishi uchun 58,6 gektar yer 
ajratildi. Bu juda katta imkoniyat. Ayni kunda 
mahallalarning drayver sohasidan kelib chiqib, 
8 ta kichik sanoat zonasi tashkil etildi. Natijada 
qoʻshma va xorijiy korxonalar soni 20 taga yetdi. 
Xorijlik hamkorlar va salohiyatli investorlar 
bilan qiymati 350 million dollar boʻlgan 70 dan 
ortiq loyiha paketi shakllantirildi.

Ha, keyingi yillarda har bir mahalla sanoatga 
hissa qoʻshadigan hududga aylanib boryapti. 
Bunga Choʻmbogʻish mahallasi va unga tutash 
hududlardagi bugungi oʻzgarishlar misol boʻla 
oladi.

Rasuljon KAMOLOV,
“Yangi Oʻzbekiston” muxbiri

SUV XO‘JALIGIDA INNOVATSIYA VA 
SAMARADORLIK — zamon talabi

koʻp yuradigan suvchilarga ancha qulaylik 
boʻldi. Umuman, soha ish samaradorligi 
oshirishga xizmat qiladigan barcha texnik 
vositalar bilan taʼminlanmoqda.

— Taxtakoʻpir, Qoraoʻzak, Chimboy, 
Qonlikoʻl va Shumanay tumanlari “Suv 
yetkazib berish xizmati” davlat muassasalari 
moddiy-texnik bazasini yanada yaxshilash 

uchun ularga qoʻshimcha 5 ta ekskavator 
berildi. Albatta, yangi texnika va qaratilayotgan 
eʼtibor bizga yanada masʼuliyat yuklaydi. 
Kanallarni oʻz vaqtida tozalab, olis hududlarga 
suv yetkazish borasidagi ishlarimizni yangi 
bosqichga koʻtarishimizga zamin yaratadi, 
— deydi Tojiddin Madireymov. — Shu bilan 
birga, Ellikqalʼa tumanidagi Amirobod, 

Beruniy tumanidagi Yerimbetketgen 
kanalini mexanizm yordamida tozalash 

reja qilingan. Hozir ularda suv tubidan 
loy oladigan 2 ta texnika ishlayapti. 
2025-2026-yillar kuz-qish mavsumida 
Beruniy tumani Suv yetkazib berish 
xizmati hisobidagi Yerimbetketgen 
kanalining 5,4 kilometr qismini 
tozalash reja qilingandi. 
Hozirgacha uning 3,7 kilometri 
tozalandi. Qolgan 1,7 kilometri 
oktyabr oyi oxirigacha tozalanadi.

Qoraqalpogʻistonda kanal 
va ariqlarni betonlash, sohaga 

tejamkor texnologiyalarni joriy 

qilish, suvni yetkazish xarajatini qisqartirishga 
qaratilgan islohotlar katta samara bermoqda.

— Shu kunlarda Nukusda Qoraqalpogʻis
ton suv xoʻjaligi tizimida ilgari qoʻllanilmagan 
3 ta innovatsion texnologiya namoyish qilindi. 
Ulardan biri — kanalga beton yotqizuvchi 
maxsus mashina. Qoʻl kuchi yordamida oʻnlab 
ishchilar kuniga kanalning 40-50 metr joyini 
betonlaydi. Bu texnika esa soatiga 60 metrni 
betonlay oladi. Shuningdek, hududlarda yangi 

innovatsion texnologiya asosida ariqlarga quruq 
beton toʻshamasi ham yotqizilmoqda. Bu usul 
xarajatlarni kamaytirib, daromadni oshirishga, 
suv yoʻqotishlarining oldini olishga xizmat 
qiladi, — deydi Qoraqalpogʻiston suv xoʻjaligi 
vaziri Baxtiyor Yusupov. — Yashirib nima 
qildik, yaqin-yaqingacha shimoliy hududimizda 
tub qismi toʻliq betonlangan kanallar yoʻq 
edi. Ilk bor Xoʻjayli tumanidagi Tashlijap, 
Shirinjap kanallari qisqa muddatda betonlandi. 
Bu natijasini berdi. Bugun bundan xalqimiz 
minnatdor.

Qoraqalpogʻistonda nasos stansiyalariga 
energiyatejamkor qurilmalar oʻrnatish va nasos 
agregatlarini sifatli taʼmirlash ishlari ham 
jadallashgan.

— Elektr energiyasidan samarali foydalanish 
tadbirlari doirasida birgina Qonlikoʻl tumanida 
5 ta nasos yangisiga almashtirildi, — deydi 
Qoraqalpogʻiston Nasos stansiyalari va 
energetika boshqarmasining energetika boʻlimi 
boshligʻi Quvvat Aliyev. — Shuningdek, 14 ta 
elektrodvigatel, 22 dona kondensator oʻrnatildi. 
Natijada yiliga oʻrtacha 369,2 ming kVt elektr 
energiyasini iqtisod qilishga erishildi. Shu kabi 
ishlar Beruniy Nasos stansiyalari va energetika 
boshqarmasida ham bajarilmoqda.

Orolboʻyi xalqaro innovatsiya markazi suv 
tejashda namunali ishlarga qoʻl urgan. Uning 
Nukus tumanidagi gʻalla va meva-sabzovot 
yetishtiriladigan dalasida suv tejaydigan 
texnologiyalardan samarali foydalanilmoqda.

— 2021-2025-yillarda tumandagi 6 ta fermer 
xoʻjaligi 110 gektar maydonga tomchilatib, 12 
ta fermer xoʻjaligi 362 gektar ekin maydoniga 
yomgʻirlatib sugʻorish texnologiyalarini joriy 
qildi, — deydi Orolboʻyi xalqaro innovatsiya 
markazi direktori Baxitjon Habibullayev.

Sohadagi islohotlar jadal davom etmoqda. 
Shu orqali koʻzlangan yuksak marralarga 
yetishishga ishonchli zamin yaratilyapti.

Minajatdin QUTLIMURATOV,
“Yangi Oʻzbekiston” muxbiri

Biz Joʻraqul ota yuz yoshda boʻlsa-da, 
hamon dehqonchilik bilan mashgʻul ekanini 
eshitganimizda, rosti, ishonmadik. Uni yoʻqlab 
Mirishkor tumani Mirobod mahallasiga bordik. 
Otani koʻcha boshida uchratdik. Koʻrinishidan 
ancha dadil, chamasi yetmish yoshga kirganga 
oʻxshaydi. Harakatlari yosh yigitnikidek. 
Koʻzlari ravshan. Salom-alikdan soʻng bizni 
uyiga boshladi.

— Bugungi kunga qancha shukrona aytsak 
oz, — deydi Joʻraqul ota. — Qarang, odamlar 
yaxshi yashashi, farovon turmush kechirishi 
uchun barcha imkoniyat bor. Yurtimiz obod. 
Mehnat qilgan kam boʻlmayapti. Ikki sotix 
yeringiz boʻlib, uni toʻgʻri ishlata olsangiz 
boʻlgani. Lekin boqimanda boʻlib oʻtirsangiz, 
kimdir yordam berardi degan oʻy baxtingizga 
toʻsiq boʻladi. Umringiz zoye ketgani shu.

Bir paytlar shu qishloqda yuzdan ortiq 
xoʻjalik bor edi. Unda oʻsmir edim. Bir yilga 
qolmay qishloq deyarli boʻshab, uylar egasiz 
qoldi. Sanasak, ocharchilik oqibatida atigi 17 
ta xonadon qolgan ekan. Yashash ogʻirligidan 
odamlar uyini tashlab ketishga majbur boʻlgan. 
Inson uncha-munchaga uyini tashlab ketmaydi. 
Shunday kunlardan Yaratganning oʻzi asrasin.

Shukrki, bugun hamma narsa bor. 
Toʻkinchilik. Lekin har narsaning uvoli 
bor. Ayrim toʻylarga borib, achinasan kishi. 

Maqtanish uchun boʻlsa kerak, dasturxonga 
nimalarni tortmaydi deysiz. Yarmidan koʻpi 
isrof boʻladi. Nega kerak ekan shu? Boshidan 
oʻtganning qoshidan oʻtma degan gap bor. Bir 
burda qora non topish qanchalik qiyin boʻlganini 
hamon unutmayman. Shukrki, mehnat qilib, 
yer bilan tillashib roʻzgʻor tebratdim. Hozir 
ham tomorqada ishlayman. Ozgina joy boʻlsa, 
nimadir ekishga intilaman.

Ota gapini amalda koʻrsatish bahonasida 
tagʻin ishga unnaydi. Ketmonni olib, tomorqa 
oralab, kechki kartoshka ekishga joy hozirlay 
boshlaydi. Nabirasi yordamga keladi. 
Birgalikda ter toʻkadi. Mehnat sabab oila biror 
sabzavotni bozordan sotib olmas ekan. Ayni 
paytda ham hovlida turli toʻqsonbosti ekinlar 
ekib qoʻyilgan.

— Mana bu koʻklab turgani ismaloq, — 
deydi ota nafas rostlab. — Uning bir kilosini 
oʻn besh ming soʻmdan sotamiz. Xaridorlar oʻzi 
kelib olib ketadi. Bir terimda kamida ellik kilo 
chiqadi. Narxini naqdiga chaqsak, oʻrtacha 750-
800 ming soʻm boʻladi. Bu har haftada shuncha 
pul degani. Bundan tashqari, sarimsoqpiyoz, 
sholgʻom ekkanmiz. Sholgʻom bir oydan 
soʻng tayyor boʻladi. Sarimsoqpiyoz bahorda 
kovlanadi. Oʻrniga boshqa narsa ekamiz. Yil 
davomida tomorqa daromad keltirib turadi. 
Bundan tashqari, tovuq ham boqib, kuniga 

oʻttiz-qirqta tuxum olamiz. Yerga qancha mehr 
berib ishlasak, shuncha baraka keladi. Ayrimlar 
uzoq umr koʻrish siri nima ekani haqida 
soʻraydi. Muhimi, jismoniy mehnatni kanda 
qilmaslik ekanini aytaman. Oʻylab koʻring, 
koʻpchilik nahorgi oshga borib yoki kechki 
paytda toʻydan yaxshi ovqatlanib, uyquga 
ketadi. Bu insonni kasal qiladi-da! Osh yegach, 
qoʻlga ketmonni olib, ikki soat ter toʻksangiz, 
darddan asar qolmaydi. Bu sogʻliqqa ham, 
roʻzgʻorga ham foyda.

Aytishlaricha, Joʻraqul ota tomorqadan 
oyiga besh-olti million daromad topmoqda. 
Mablagʻni esa nabiralarining oʻqishi uchun 
sarflashni yaxshi koʻradi. Bundan tashqari, 
koʻp kitob oʻqiganlarini doim ragʻbatlantirishni 
ham yoʻlga qoʻyibdi. Muhimi, otaning 
mehnatkashligi butun hudud ahlini tomorqadan 
unumli foydalanishga undayapti. Jumladan, 
yon qoʻshnisi, otaning ikkinchi oʻgʻli Gʻayrat 
aka ham boʻsh vaqt topdi deguncha hovliga 
shoshiladi. Nimadir ekib, hosil olish payiga 
tushadi. Zarurat tugʻilsa, otasidan maslahat 
soʻraydi.

— Joʻraqul ota Rasulov tumanimizning 
faxrli, tajribali dehqonlaridan, — deydi Mirobod 
mahallasi raisi Shuhrat Xudoynazarov. — Uning 
tashabbuskorligi mahallamizga keng yoyilgan. 
Hozir har bir kishi tomorqasiga ekin ekib foyda 
olmoqda. Ilgari koʻpchilik tomorqadan unumli 
foydalanmas, xorijga ish izlab ketardi. Shunday 
yoshlarni otaga biriktirdik. Natija yaxshi boʻldi. 
Hozir koʻp yosh oilalar yerdan qanday daromad 
topishni biladi.

Otaning doim harakatda ekani, halol 
mehnat bilan roʻzgʻor tebratgani uzoq umr 
koʻrishning siri boʻlsa ajabmas. Yana bir gap. 
Ota oʻzi bosh boʻlib, mahalla uch bor “Ochiq 
budjet” tashabbusida gʻolib boʻlishiga erishibdi. 
Natijada jami 4 kilometr ichki yoʻl asfalt qilinib, 
bitta bogʻcha qurilyapti. Ha, tinib-tinchimas 
otaning harakati bilan hudud obod boʻlmoqda.

Akbar RAHMONOV,
“Yangi Oʻzbekiston” muxbiri

YUZ YoSHLI DEHQON
AHOLIGA ibrat bo‘lmoqda

MAHALLADAN MARKAZIY 
OSIYO BOZORI sari

Mirishkorlik Joʻraqul Rasulov ham bugun 
yuz yosh ostonasida. Suyagi mehnatda qotgan 
otaning qoʻlidan ketmon hamon tushgani yoʻq. 
Tomorqasida bir qarich yer boʻlsa-da, boʻsh 
qoldirishni yoqtirmaydi. Boshqalar yerdan bir 
marta hosil koʻtarishni ham eplay olmasa, ota 
takror-takror ekin ekadi. Gohida nabiralariga 
ishonmay, yerni oʻzi agʻdaradi. Yetishtirilgan 
sabzavotlarni oʻzi bosh boʻlib yigʻishtirib 
oladi. Xaridor topib pullaydi. Belidagi 
belbogʻiga bogʻlab, hisobdan adashmaslikka 
intiladi. Bir odati — isrofgarchilikni koʻrsa, 
chidab turolmaydi. Buni toʻgʻri tushunmagan 
yoshlarga, eslashni xohlamasa-da, ibrat boʻlar 
degan umidda bolalik xotiralarini soʻzlab 
beradi. Toʻy-maʼrakalarda ham doim behuda 
sarf-xarajat qilmaslikka undaydi. Bekor sarf 
boʻlayotgan noz-neʼmatlarga qarab, baʼzan 
koʻziga yosh keladi. Shu paytda yoshlikning 
azobli yillari xotirasida kino tasmasi kabi 
birma-bir koʻz oldidan oʻtadi.

Endigina 14 yoshga qadam qoʻyganida 
Ikkinchi jahon urushi boshlandi. Otadan erta 
yetim qolgani yetmagandek, ikki akasi urushga 
ketdi. Roʻzgʻor tashvishi uning yelkasida qoldi. 
Shu yoshgacha qorni nonga toʻymagandi. 
Urush ocharchilikni yana avj oldirdi. Erta 
ketib, tunga qadar dalada ter toʻkib, bir hovuch 
bugʻdoy topib keladigan boʻldi. Ammo bu bilan 
tashvishni aritib boʻlmaydi. Onasi ham tishini 
tishiga qoʻyadi. Oʻgʻli topib kelgan bugʻdoyni 
yargʻichoqda koʻz yoshlar bilan yanchadi. 
Dardini eshitadigan dardkash yoʻq. Kimga 
duch kelsang, toʻkilib tushgudek. Bor hasratini 
oʻlanga solib, yargʻichoqning gʻijirlagan 
ovoziga hamohang kuylaydi. Xirgoyisi 
yurakdan chiqqani sababmi, ochlikdanmi, 
parvozdagi qushlar ham bir zum toʻxtagandek 
boʻladi. Yanchilgan yormadan bir oila uchun 
atigi bir piyola atala tayyorlaydi. Polapon kabi 
qatorlashib turgan bolalariga bir qoshiqdan 
ichiradi. Hammasini ertangi kun yaxshi boʻlishi 
umididagi ertak bilan uxlatadi. Soʻng oʻzi chiroq 
yorugʻida olacha tikadi. Qoʻliga igna sanchilib, 
yarim tunga qadar toliqib, ishini bitiradi. 
Sahar turib bozorga yoʻl oladi. Olachani sotib, 
roʻzgʻorga yegulik olib qaytadi. Bu ham yorma 
boʻlib, atala qilib, kun koʻrib turishga asqatardi, 
xolos. Bir boʻlak qora non anqoning urugʻi edi. 
Shu bois, qishloq odamlarining koʻpi non topish 
ilinjida boshqa hududlarga koʻchib ketgandi.

Yomoni, ichimlik suv ham tortilgan. 
Qishloqda atigi bitta quduq boʻlib, yarim soatda 
bir kosa suv berardi. Odamlar navbatga turib 
suv olardi. Eh-he, u kunlarni dushmanga ham 
ravo koʻrib boʻlmaydi...

Bir asrlik umr. Bu faqat 
aytishgagina oson. Bugun asrga 

tengdosh insonlar umrining 
katta qismini suronli yillarda 
oʻtkazgan. Ayniqsa, ularning 
bolaligi azoblar bilan oʻtgan.

Jahon banki ishtirokida “Milliy 
irrigatsiya tizimlarini yaxshilash 

va energiya samaradorligini 
oshirish” loyihasi amalga 

oshirilmoqda. Unga koʻra, 
mamlakatimizdagi 8 ta 

kanalni rekonstruksiya qilish 
rejalashtirilgan. Ular qatorida 

Qoraqalpogʻistondagi Quvonish 
jarma kanali ham bor.

Ushbu maqolani QOraqalpoq 
tilida ham o‘qish uchun 
QR-kodni skaner qiling!

Kamolot pillapoyasi

Boshlanishi 1-betda

Inson qadri uchun

Ushbu loyihalar nimasi bilan ahamiyatli? 
Ulardan kutilayotgan natija qanday? Mazkur 
savollar bilan loyiha mualliflariga murojaat 
qildik.

— “KotibAI” sunʼiy intellekt 
asosida ishlovchi yordamchi platforma 
boʻlib, hujjatlar bilan ishlash, matnlarni 
tahrirlash va tarjima qilish jarayonlarini 
avtomatlashtirishga qaratilgan Platforma 
xodimlarning salohiyatini roʻyobga 
chiqaradigan, samaradorlikni oshirishga 
yordam beradigan sunʼiy tafakkur xizmatlari 
ekotizimi, — deydi loyiha asoschisi 
Samandar Tursunaliyev. — Loyihamiz bugun 
keng qoʻllanyapti. Uch oyda 50 ta eng katta 
korporatsiyaning doimiy takrorlanadigan 
ishlarini sunʼiy intellektga oʻtkazib berdik. 
Bu bilan ishchi oʻrni qisqarmaydi. Sunʼiy 
intellekt xodimga koʻmak beradi, xolos. 
Loyiha doirasida 8 ta sunʼiy intellekt agenti 
faoliyati yoʻlga qoʻyilgan. Har bir agentning 
oʻz vazifasi bor va u ishni yengillashtiradi. 
Misol uchun, loyihaning eng muhim 
yoʻnalishlaridan biri — “Kotib Analytics” 
tufayli kompaniyaga qoʻngʻiroqlarni tanlab 
tinglash uchun koʻp vaqt sarflash shart emas. 
Deylik, qoʻngʻiroqni tinglab, javob berishga 
masʼul xodim belgilangan muddatda barcha 
murojaatga javob berishga ulgurmasligi 
mumkin. Bu muloqotning sifatiga taʼsir 
qiladi. Xodim bir kunda 50 ta qoʻngʻiroqni 
nazorat qilishi mumkin. Sunʼiy intellekt 

agenti esa minglab qoʻngʻiroqlarni tahlil 
qilish imkoniga ega. Tizim muloqotni 100 
foiz tahlil qiladi va tayyor xulosa beradi. 
Vaqt 75 foizgacha tejaladi. Ish sifati oshadi. 
Belgilangan vaqtda katta hajmdagi ishni 
bajarish mumkin.

Sunʼiy intellekt tahlili barcha xodimlar 
va boʻlimlar uchun obyektiv nazorat 

standartlarini kafolatlaydi. Mijozlar bilan 
muloqotda tizimli xatolarni aniqlaydi 
va bartaraf etadi. Bu esa xizmat sifatini 
yaxshilab, mijoz tajribasi oshishiga olib 
keladi.

Yana bir yoʻnalish — “Kotib support” 
esa mijozlar bilan muloqot uchun yagona 
sunʼiy intellekt platformasidir. Barcha 
kanalni birlashtiradi va maʼlumotlar asosida 

oʻqitilgan sunʼiy intellekt yordamida 60 
foizgacha javoblarni avtomatlashtiradi. Bu 
ularning kutish vaqtini sezilarli darajada 
qisqartiradi.

Startaplar — innovatsion kelajakni 
belgilaydigan kuch. Ular yoshlarga 
yangi imkoniyat beradi, iqtisodiyotni 
modernizatsiya qiladi va mamlakatni 
raqamli rivojlanish yoʻlida olgʻa 
siljitadi. “KotibAI”dan oʻrin olgan “aqlli 
yordamchi”lar faoliyatini kuzata turib, bunga 
yana bir karra amin boʻlasiz.

— Platformadan oʻrin olgan “Kotib Assist” 
matn, audio va video bilan ishlash uchun 
aqlli yordamchingizga aylanishi mumkin, — 
deydi Samandar Tursunaliyev. — U ovozni 
matnga oʻgirish, matnni ovozlashtirish, 
koʻp tilli tarjima xizmatini bajara oladi. Bu, 
ayniqsa, jurnalistlar uchun qoʻl keladi. Ovozli 
yozuvni soatlab oʻtirib matnga oʻgirishga 
zarurat qolmaydi. Buni sunʼiy intellekt agenti 

bir necha daqiqada bajaradi. Tadbirlardan 
tayyorlanadigan tezkor lavhalarda soha 
xodimlariga yaxshi yordamchi boʻla oladi.

Loyihadan oʻrin olgan aqlli yordamchi 
“Kotib Event” tadbirlarni oʻtkazishda koʻmak 
beradi. Sinxron tarjima qiladi, tadbirga 
kelgan odamlarni topishni osonlashtiradi. 
Netvorkingni yaxshilaydi. “Kotib Dialogue” 
esa chatlarda axloqiy marketing uchun 
intellektual yordamchi vazifasini bajaradi. 
Muammo haqida gapirgan mijozlarni topadi 
va ularning roziligi bilan yechim taklif qiladi.

Oʻzini oqlagan startaplar anʼanaviy 
biznesga qaraganda sohani tezroq rivoj
lantirishga xizmat qiladi. “KotibAI” ham 
barcha sohaga taʼsiri orqali mamlakat 
iqtisodiy taraqqiyotiga hissa qoʻshayotgan 
loyihalardan biridir.

“Detecting-AI.com” esa sunʼiy intellekt 
yordamida yaratilgan matn, ovoz va video 
kontentni aniqlovchi global platforma boʻlib, 

halollik, axborot xavfsizligi hamda raqamli 
ishonchlilikni taʼminlashning taʼsirli yechimi.

— Hozir soxta qoʻngʻiroqlar, haqiqatga 
toʻgʻri kelmaydigan siyosiy, tijoriy 
yoki shaxsiy obroʻga putur yetkazuvchi 
yolgʻon video va ovozli xabarlar koʻpayib 
bormoqda, — deydi startap muallifi Abdulla 
Abdurazzoqov. — Masalan, mashhurlarning 
ovozi yoki yuzidan foydalanib, odamlarni 
aldash, pul undirish, yolgʻon xabarlar 
tarqatish holatlari koʻpayib bormoqda. 
Bizning yechim shu kabi tahdidlarni 
bartaraf etishga yordam beradi. Platforma 
siz telefonda gaplashayotgan yoki videoda 
koʻrayotgan inson haqiqiymi yoki sunʼiy 
intellekt tomonidan yaratilgan nusxami — 
shularni aniqlaydi.

Ayni paytda sunʼiy intellekt hayotimizning 
barcha jabhasiga kirib kelmoqda. Talabalar 
uy vazifasi yoki ilmiy ishlanmalarni uning 
yordamida bajarish holatlari koʻpayib 
bormoqda. Bu holatlar oʻquv jarayonini 
yengillashtirsa-da, tanqidiy fikrlash va 
ijodkorlik qobiliyatini susaytiradi.

“Detecting-AI.com” ana shunday tahdid
larga qarshi kurashish uchun matn, audio va 
videoni tahlil qiluvchi multimodal aniqlash 
tizimini taklif etadi. Platforma soʻzdagi 
soxtalik, ovozdagi klonlash va videodagi 
yasama harakatlarni aniqlaydi. Yaʼni yolgʻon 
kontent tarqatish orqali kelib chiqadigan 
firibgarlik, siyosiy manipulyatsiya va axborot 
xurujlariga qarshi himoya vositasi boʻlib 
xizmat qiladi.

Har bir natija boʻyicha ishonch darajasi, 
izohlangan tahlil, shuningdek, universitetlar, 
tashkilotlar va hukumatlar uchun integratsiya 
imkoniyatlari mavjud. Platforma yuqori 
aniqlik, tezkor ishlash va xalqaro 
standartlarga mos natijalarni taʼminlaydi. 
Bozordagi potensial talab, investitsiyaviy 
jozibadorlik ushbu innovatsion gʻoyani 
xaridorgir mahsulotga aylantirdi.

— Loyihamiz qiymati 2 million 
dollarga baholangan. Dunyo boʻyicha 
350 mingdan ziyod foydalanuvchi va 200 
dan ortiq universitetlarda platforma keng 
qoʻllanmoqda. 1000 dan ziyod professor 
va oʻqituvchi “Detecting-AI.com”dan 
foydalanib kelmoqda. AQSH, Yevropa 
Ittifoqi va Yaqin Sharq mamlakatlaridagi 
mijozlarimiz platformaning xalqaro 
darajadagi ishonchliligi hamda amaliy 
ahamiyatini tasdiqlamoqda, — deydi 
Abdulla Abdurazzoqov. — Mijozlarimizning 
asosiy qismi universitetlar, ilmiy-tadqiqot 
markazlari, taʼlim muassasalari va axborot 
xavfsizligi sohasidagi tashkilotlardir. 
Platforma oʻzbek, ingliz va boshqa tillarda 
ishlaydi.

Loyiha jamoasi Oʻzbekiston bozori 
uchun maxsus versiya — “DetectingAI.
uz”ni ishga tushirmoqda. U vazirliklar, 
mahalliy universitetlar va boshqa taʼlim 
muassasalariga moʻljallangan boʻlib, 
plagiatni aniqlash, soʻz erkinligini 
muhofaza qilish va raqamli xavfsizlikni 
taʼminlashda qoʻl keladi.

Risolat MADIYEVA,
“Yangi Oʻzbekiston” muxbiri

Prezidentimiz yaqinda AT parkka tashrifi chogʻida sunʼiy intellekt 
texnologiyalarini vazirlik va idoralar faoliyati hamda boshqa 
sohalarga keng tatbiq etishga qaratilgan loyihalar taqdimoti bilan ham 
tanishgandi. Davlatimiz rahbariga taqdim etilgan loyihalar orasida 
iqtidorli yoshlarning mehnat mahsuli — “KotibAI” hamda 
“Detecting-AI.com” innovatsion ishlanmalari ham bor edi.

Yoshlar taqdim etgan startaplar nimasi bilan e’tiborni tortadi?

IKKI MILLION 
DOLLARLIK LOYIHA

Ayniqsa, davlatimiz rahbarining AQSH 
Prezidenti bilan uchrashuvini xalqimiz katta 
hayajon bilan kuzatdi. Janob Donald Tramp 
Prezidentimizning fazilatlarini alohida eʼtirof 
etib, ijtimoiy tarmoqda goʻzal post qoldirdi.

Mamlakatimizda Orolboʻyi ekotizimini 
qayta tiklash boʻyicha izchil davom 
ettirilayotgan ishlar, xususan, soʻnggi yillarda 
dengizning qurib qolgan tubidagi 2 million 
gektar maydonda shoʻrga chidamli choʻl 
oʻsimliklari ekilgani, 2030-yilgacha ushbu 
hududning 80 foizida yashil qoplamalar 
hosil qilinishi haqidagi maʼlumotlar dunyo 
hamjamiyatini Oʻzbekiston qanday davlat ekani 
haqida chuqurroq mulohaza qilishga undadi.

Mamnuniyat bilan taʼkidlash kerakki, 
yangi Oʻzbekistonni yaratish gʻoyasi bugun 
real voqelikka aylandi. Bugun odamlarni 
rozi qilish, haq-huquqlarini himoya etish, 
yaxshi yashashini taʼminlash davlat va jamoat 
tashkilotlarining asosiy maqsadiga aylandi. 
Mana shu islohotlar jarayonida yurtimizdagi eng 
nufuzli jamoat tashkiloti — kasaba uyushmalari 
faoliyat yoʻnalishlarini takomillashtirish, 
imkoniyatlarini kengaytirishga alohida eʼtibor 
qaratildi, yangi sharoitda ishlashi uchun 
huquqiy asos yaratildi. Yangi tahrirdagi “Kasaba 
uyushmalari toʻgʻrisida”gi qonun qabul qilindi. 

YANGI RIVOJLANISH BOSQICHI – 
katta MUVAFFAQIYATLARga qadam

Xalqni ijtimoiy himoyalash, ishchi-xodimlar 
huquqlarini muhofaza qilish sohasida bosh
langan savobli ishlar kasaba uyushmalari 
faoliyat yoʻnalishlari bilan uygʻunlashdi.

Soʻnggi yillardagi tub islohotlar jarayo
nida kasaba uyushmalari ham faol ishtirok 
etib, ishchi-xodimlar haq-huquqini, ijtimoiy 
manfaatlarini himoya qiluvchi, xodim va ish 
beruvchi oʻrtasidagi aloqaning eng muhim 
ishonchli koʻprigiga aylandi. Davlatimiz 
rahbari uchrashuv chogʻida mazkur ishlarni 
yanada rivojlantirish borasida qator vazifalarni 
belgilab berdi.

Mehnat munosabatlarini tartibga solish, 
xodimlarning qonuniy huquqlarini himoya 
qilish, adolatli mehnat sharoitlarini yaratish 
har doim dolzarb masalalardandir. Chunki 
davlat va byudjet tashkilotlari yoki xususiy 
sektorda ishlayotgan baʼzi fuqarolar turli 
qonunbuzarliklarga, deylik mehnat haqi vaqtida 
toʻlanmasligi kabi holatlarga duch kelmoqda. 
Kasaba uyushmalari vakillari oʻz kuzatuvlari va 
tahlillariga tayangan holda bunday muammolar 
yechimini topishda ishchi-xodimlarga 
koʻmakdosh boʻlyapti. Endi bu boradagi ishlar 
ham yangi bosqichga koʻtariladigan boʻldi. 
Yaʼni xodimlar uy-joy, sifatli taʼlim, tibbiyot va 
transport xizmatlari bilan kafolatli taʼminlanadi. 
Muhimi hayotiy ehtiyojlariga yetadigan 
daromad topishiga sharoit yaratib berish 
choralari koʻriladi. Davlatimiz rahbarining “Shu 
oʻrinda bir haqiqatni yaxshi tushunib olishimiz 
kerak: inson qadri, uning hayot sifati faqat ish 
haqi bilan emas, balki ijtimoiy muhit bilan ham 
belgilanadi” degan soʻzlari hech shubhasiz, 
yurakdan chiqib yuraklarga yetib bordi.

Mamlakatimizdagi islohotlar ishtirokchisi 
sifatida jamiyatda boʻlayotgan oʻzgarishlarni 
doimo kuzatib boraman. Tashkil etilganining 
120 yilligini nishonlayotgan Oʻzbekiston kasaba 
uyushmalari Federatsiyasi oʻtmishda bu qadar 
nufuzga ega boʻlganini, xalqaro hamjamiyat 
tomonidan eʼtirof etilganini eslay olmayman.

Oʻzbekiston Xalqaro mehnat tashkiloti 
standartlarini qabul qilayotgan eng faol davlatlar 
safidan joy olayotgani dunyo hamjamiyati 
tomonidan ham eʼtirof etilmoqda. Sakkiz 
yil oldin ushbu tashkilotning Oʻzbekiston 
tomonidan ratifikatsiya qilingan hujjatlari 
soni 12 ta edi. Hozir bu koʻrsatkich 25 taga 
yetdi. Bundan tashqari, Oʻzbekiston kasaba 
uyushmalari Federatsiyasi Xalqaro kasaba 

uyushmalari Konfederatsiyasiga aʼzo boʻlgani, 
respublikamiz tashabbusi bilan Markaziy 
Osiyo mamlakatlari kasaba uyushmalari 
kengashi tashkil etilgani, Samarqand shahrida 
turkiy davlatlar kasaba uyushmalari tashkiloti 
tuzilgani xalqaro hamjamiyat eʼtirofi, albatta.

Qariyb 50 yildan buyon kasaba uyushmalari 
bilan hamkorlik qilib kelaman. Turli 
lavozimlarda ishlaganimda kasaba uyushmalari 
mehnat inspeksiyalari bilan baʼzi muammoli 
masalalarda maslahatlashgan paytlarim 
boʻlgan. Keyinchalik bilishimcha, mehnat 
huquq inspeksiyalari tugatib yuborilgan ekan. 
Oradan bir oz muddat oʻtib, bu inspeksiyalar 
qayta tiklanganini eshitib, mamnun boʻldim. 

Kasaba uyushmalari zimmasiga xodimlar 
huquqlarini himoya qilish yuklatilgan boʻlsa-
yu, uning huquqiy asoslari boʻlmasa, bu, 
albatta, mantiqqa zid edi.

Umuman keyingi yillarda inson huquqlari 
kafolati borasida katta yutuqlarga erishdik. 
Masalan, mamlakatimizda majburiy mehnat 
va bolalar mehnati juda ogʻriqli nuqtamiz 
edi. Prezidentimizning kuchli iroda, qatʼiy 
pozitsiyasi sabab bu murakkab muammo 
ijobiy hal qilindi. Shu orqali yangi Oʻzbekiston 
insonparvarlik tamoyillariga sodiq ekanini 
dunyo ahli tan oldi. Hatto mamlakatimizning 
bolalar mehnati va majburiy mehnatga barham 

berish boʻyicha ilgʻor tajribasi Xalqaro mehnat 
tashkiloti tomonidan namuna sifatida boshqa 
davlatlarga tavsiya etildi. Bunday oʻzgarishlar 
hayotimizda mutlaqo yangi sahifalar 
ochmoqda. Buni yuqorida taʼkidlangan 
AQSHga safar misolida ham, Samarqandda 
boʻlib oʻtishi kutilayotgan UNESCO Bosh 
konferensiyasining 43-sessiyasi timsolida ham 
koʻrishimiz mumkin.

Ana shunday katta oʻzgarishlar jarayonida 
Kasaba uyushmasining ham oʻrni borligi 
quvonarli. Misol uchun, joriy yilning oʻtgan 
davrida Qashqadaryo viloyati Kasaba 
uyushmalari kengashi tomonidan 348 ta 
korxona, tashkilot va muassasada mehnat 

qonunlari bajarilishiga rioya etilishining ahvoli 
oʻrganilib, qayd qilingan kamchiliklarni bartaraf 
etish boʻyicha amaliy yordam koʻrsatildi.

Oʻtgan olti oy mobaynida viloyat Kasaba 
uyushmalari kengashiga fuqarolardan ogʻzaki, 
yozma, elektron va “ishonch telefoni” orqali 176 
ta murojaat kelib tushdi. Bu murojaatlarning 79 
tasi  qanoatlantirilgan boʻlsa, 89 tasi boʻyicha 
huquqiy maslahat berildi, 8 tasi esa tegishliligi 
boʻyicha boshqa organlarga yuborildi. Qonunga 
zid tarzda ishdan boʻshatilgan 28 nafar xodim 
qayta ishga tiklandi. Qonun buzilishining 
oldini olish boʻyicha 15 ta ish beruvchiga 
yozma koʻrsatma berildi. Shuningdek, 6 

nafar fuqaroning murojaatlari boʻyicha sud 
organlariga daʼvo arizalari kiritildi. Natijada 
mehnatkashlarning 2 milliard 995 million 235 
ming soʻm ish haqlari va boshqa toʻlovlari 
undirib berildi.

Joriy yilning oʻtgan davrida xodimlar 
mehnatini muhofaza qilish, ijtimoiy-iqtisodiy 
huquq va manfaatlariga taalluqli boʻlgan 
normativ-huquqiy hujjatlarga rioya etilishi 
boʻyicha 21 ta tashkilotda jamoatchilik 
nazorati oʻtkazildi. Bu jarayonda 119 ta 
kamchilik aniqlanib, 17 ta koʻrsatma kiritildi va 
kamchiliklar bartaraf etilgani toʻgʻrisida yozma 
maʼlumotlar olindi. Jamoatchilik nazorati 
natijasida kiritilgan koʻrsatmalarga asosan 4922 
ishchi-xodimning 675 million 900 ming soʻmlik 
ish haqlari undirib berildi.

Oʻtgan asrning 70-yillarida Qarshi choʻli 
oʻzlashtirilishi munosabati bilan Qashqadaryoda 
mehnat qilayotgan turli millat vakillarining 
farzandlari dam olishi uchun qoʻshimcha 10 
tadan ortiq bolalar dam olish oromgohi tashkil 
etilgandi. Oʻsha yillari viloyatning togʻli 
hududlarida 40 ga yaqin bolalar oromgohi 
faoliyat koʻrsatgan.

Oradan yillar oʻtib, tasarrufida oromgohi 
mavjud tashkilot va korxonalarning mulk 
shaklini oʻzgartirishi yoki moliyaviy ahvoli  
yomonlashgani, agrar sohadagi oʻzgarishlar 
va boshqa sabablar tufayli koʻplab  bolalar 
oromgohlari tugatib yuborildi. Bunday holatni 
butun mamlakatda kuzatish mumkin edi.

Oʻsha yillari Oʻzbekiston kasaba 
uyushmalari Federatsiyasi rahbariyati bolalar 
oromgohlarini saqlab qolish tashabbusi 
bilan  chiqqanini, sohaga doir yigʻilishlarda 
oʻz fikrlarini kuyinchaklik bilan bildirganini 
yaxshi eslayman. 2022-yil 18-noyabrda 
Prezidentimizning “Bolalarning dam olishlarini 
tizimli tashkil etish va sogʻlomlashtirish 
ishlarini yanada takomillashtirishga doir 
qoʻshimcha chora-tadbirlar toʻgʻrisida”gi 
qarori sohada yangi davrni boshlab berdi. 
Qarorga binoan Bolalar sogʻlomlashtirish va 
aholi salomatligini tiklashga koʻmaklashish 
jamgʻarmasi hamda Bolalarning dam olishini va 
sogʻlomlashtirilishini tashkil etish departamenti 
tuzildi. Mazkur oʻzgarishlar natijasida sotish, 
xususiylashtirish yoqasida turgan  oʻnlab 
bolalar sogʻlomlashtirish oromgohlari saqlab 
qolindi. Hozir viloyatda 18 ta bolalar dam olish 
maskani faoliyat koʻrsatmoqda.

Bugun Qashqadaryo vohasining xushmanzara, 
bahavo togʻli hududlarida joylashgan mazkur 
maskanlarda har yili yozgi taʼtil davrida 24 
mingdan ortiq bolajon dam olyapti.

Biz bir guruh nuroniylar har yili 

Yanvar INOYATOV, 
Oʻzbekiston Respublikasida xizmat 

koʻrsatgan yoshlar murabbiysi

sogʻlomlashtirish mavsumida Bolalarning dam 
olishini va sogʻlomlashtirilishini tashkil etish 
departamenti viloyat boshqarmasi taklifiga 
koʻra, bolajonlarni oromgohlarga kuzatish 
tadbirlarida ishtirok etamiz. Soʻlim maskanlarda 
dam olayotgan maktab oʻquvchilari bilan 
uchrashuvlar oʻtkazamiz.

Qashqadaryoda bolalarni oromgohlarga 
kuzatish va kutib olish tadbirlari uzoq yillardan 
buyon bayramona tarzda tashkil etib kelinadi. 
Bolajonlar har safar ota-onalar, hokimlik, 
huquqni muhofaza qilish organlari vakillari 
ishtirokida nuroniy oqsoqollarning oq fotihasi 
bilan karnay-surnay sadolari ostida viloyat 
boʻyicha bir kunda oromgohlarga joʻnatiladi. 
Bunday tadbirlar farzandlarimizning xotirasida 
bir umr qolishi bilan juda ahamiyatlidir.

Viloyatdagi “Lochin” va “Shoʻrtan 
qaldirgʻochi” bolalar oromgohlariga har yili 
yoz oyida Qoraqalpogʻiston Respublikasi va 
Xorazm viloyatidan yuzlab bolalar dam olish 
uchun keladi. Mazkur maskanlarda barcha 
sharoitlar yaratilgan.

Bundan tashqari, Oʻzbekiston Kasaba 
uyushmalari Federatsiyasi tomonidan 
aholining hordiq chiqarishi va salomatligini 
tiklashi uchun Toshkent viloyatidagi 
“Sevarsoy”, Surxondaryo viloyatidagi 
“Sangardak”, “Xoʻjaipok” va shunga oʻxshash 
koʻplab sanatoriylar qurilib, ishga tushirildi. 
Kelgusi yili vohamizning soʻlim hududlaridan 
biri — Shahrisabz tumanida  dam olish mas
kani barpo etish rejalashtirilmoqda.

Shuningdek, turli hududlardagi zamonaviy 
dam olish maskanlarida mehnatkashlar hordiq 
chiqarishi uchun imtiyozlar berilmoqda. Birgina 
shu yil boshidan hozirga qadar viloyatdagi 
korxona va tashkilotlarda ishlovchi 900 xodim 
va ularning keksa yaqin qarindoshlari dam 
olish maskanlarida imtiyozli dam oldi. Mazkur 
maqsadlar uchun 4 milliard 226 million 717 
ming soʻm sarflandi.

Yangi tahrirdagi “Kasaba uyushmalari 
toʻgʻrisida”gi qonun qabul qilinishi, Federatsiya 
tasarrufida malaka oshirish instituti, mehnat 
va ijtimoiy munosabatlar akademiyasi 
tashkil etilishi, kasaba uyushmalari muzeyi 
ochilishi, har yili oʻnlab sanatoriy, bolalar 
sogʻlomlashtirish oromgohlari foydalanishga 
topshirilayotgani sohadagi ishlar koʻlami 
yanada kengayayotganidan dalolat.

Shu bilan birga, 11-noyabr kasaba 
uyushmalari bayrami sifatida keng 
nishonlanmoqda, Toshkent shahri markazidagi 
taʼmirtalab tarixiy konsert zali Prezidentimiz 
tashabbuslari bilan Kasaba uyushmalari 
saroyiga aylantirildi.

Bugun yangi Oʻzbekistonni barpo etishdek 
buyuk maqsadlarimiz ijobatida, “Inson qad
ri uchun” gʻoyasini umummilliy harakatga, 
yurtimizni keng imkoniyatlar va amaliy 
ishlar mamlakatiga aylantirishda davlat va 
jamoat tashkilotlari bilan bir qatorda kasaba 
uyushmalarining ham munosib hissasi bor.

Ushbu maqolani QOraqalpoq 
tilida ham o‘qish uchun 
QR-kodni skaner qiling!

www.yuz.uz yuz.uznews yuz_official yuz.uz_news yuz

Ko‘zgu 2025-yil 30-oktabr, 222-son
YANGI O‘ZBEKISTON 5



Mezon

“Shoir” soʻzi. “Shoir” soʻzining lugʻaviy 
maʼnosi tuygʻuchi boʻlib, urfiy maʼnosi 
sheʼrchidir. “Sheʼr”ning lugʻaviy maʼnosi 
“tuygʻu” boʻlib, urfda asosan hissiyot va 
qisman tafakkur, qisqacha qilib aytganda, 
zavq natijasida vujudga kelgan badiiy 
soʻzlamni bildiradi. Ammo “shoir” soʻzi 
oʻzining bildirmishi nuqtayi nazaridan teran 
mazmunga ega boʻlib, maxsus fazilatga 
ega boʻlgan kishini bildiradi. Bunday kishi 
birinchi navbatda, inson darajasiga erishishga 
harakat qilishi shart.

IV
“Odamiy” soʻzi. Bu soʻz “Odam” ismidan 

yasalgandir. “Odam” birinchi insonning oti 
boʻlib, “iy” nisbat qoʻshimchasi. Shuning 
uchun “odamiy” soʻzining maʼnosi odam 
bolasiga toʻgʻri keladi va bunda insondagi 
azaliy ezgu xususiyatlar eʼtiborga olinadi. 
“Odamiy”ning mazmunini Navoiy juda 
goʻzal shaklda ifodalagan:

Odamiy ersang, demagil odamiy,
Onikim yoʻq xalq gʻamidin gʻami.
Bu baytda “Inson xalqqa xizmat qilishi 

kerak” degan fikr aytilib, xalqparvarlik 
gʻoyasi targʻib qilingan. Agar Navoiy bu 
fikrni yuqoridagi shaklda ifodalamaganda 
edi, uni hech kim yodlamas va bu ibora 
kishilarni xalqqa xizmat qilishga undash 
vazifasini asrlar davomida bajara olmas edi.

Birinchidan, bu baytda til qoidalariga 
rioya qilingan, sheʼriy vositalarning hech biri 
unga salbiy taʼsir koʻrsatmagan. Natijada fikr 
oʻzining goʻzal badiiy ifodasini topgan.

Ikkinchidan, vatanparvarlik va 
shaxsiyatparastlik kabi qarama-qarshi 
xususiyatga ega boʻlgan ikki turdagi kishi bir 
soʻz, yaʼni “odamiy” soʻzi bilan ifodalangan 
va ziddiyat boshqa soʻz, yaʼni “demagil” feʼli 
bilan ifodalangan. Natijada har ikki turdagi 
kishining tashqi koʻrinishda bir xil ekani, 
lekin mohiyat nuqtayi nazaridan, yaʼni feʼliga 
koʻra butunlay bir-biriga qarama-qarshi vujud 
ekani shaklan isbotlangan.

Uchinchidan, shoir misrani “odamiy” 
soʻzi bilan boshlab, shu soʻz bilan tugatgan. 
Bu bilan u odamiylik masalasining kengligini 
har bir harakatning boshlanishida va oxirida, 
yaʼni natijasida odamiylik boʻlishi kerakligini 
taʼkidlagan. Bu yerda soʻzning oʻrni shu 
soʻz bilan ifodalangan xislatning martabasi 
ulugʻligini koʻrsatib turibdi.

Toʻrtinchidan, Navoiy ehtiyoj va uni 
qondirishga qaratilgan faoliyatni bir soʻzning 
ikki formasi, “gʻam” soʻzining “gʻamidin” 
va “gʻami” formalari bilan ifodalab, bu ikki 
narsa umumiy bir ijtimoiy hodisaning ikki 
jihatidan iboratligini ravshanlashtirgan.

Beshinchidan, bu soʻzlarning yonma-yon 
berilishi shaxs faoliyati xalq manfaatidan 
uzoq boʻlmasligi lozim, ularni bir-biridan 
ajratadigan hech narsa boʻlishi kerak emas 
degan mazmunni anglatuvchi shakliy vosita 
boʻlib, ular orasidagi bogʻliqlik shaxsiy 
manfaat bilan ijtimoiy manfaat bir-birini 
taqozo qilishini koʻrsatuvchi dalildir.

Oltinchidan, sanʼatkor ham xalqqa, ham 
shaxsga nisbatan gʻam soʻzini qoʻllab, 
“gʻami” yoʻq kishining odamiy emasligini 
shaklan tasdiqlagan: xalq odamiylar 
yigʻindisidan iborat. Demak, xalqda bor 
“gʻam”ning bir ulushi unga aʼzo boʻlgan 
yakka shaxsda ham boʻlishi kerak. Agar 
unda bu narsa boʻlmasa, uning aʼzolik 
daʼvosini qilishga haqi ham yoʻq. Odamiy 
esa jamiyatsiz yashay olmagani uchun unday 
shaxsni “odamiy” deb hisoblash ham kerak 
emas.

Yettinchidan, qofiya xushohang, baytning 
maʼno va boshqa shakliy vositalariga salbiy 
taʼsir qilmagan, aksincha, ijobiy taʼsir 
koʻrsatgan. Bunda “odamiy”ning qofiyaga 
tushishi uning muhimligini va “gʻami” 
soʻzining unga qofiyalanishi gʻamning 
odamiyga aloqador xususiyat ekani shaklda 
tasdiqlagan.

Sakkizinchidan, vazn ravon chiqqan va 
vazn tufayli na til qoidasi buzilgan, na maʼno 
zarar koʻrgan va na boshqa badiiy vositalarga 
xalal yetgan.

Toʻqqizinchidan, soʻzlarni takrorlash, 
ortiqcha soʻz va gap boʻlaklarini tushirib 
qoldirish hisobiga moʻjizlikka erishilgan, oz 
soʻz bilan koʻp maʼno ifodalangan.

Oʻninchidan, xalqni oʻylamaydigan 
kishiga boʻlgan salbiy munosabat qoʻpol 
soʻzlar bilan ifodalanmagan. “Odamiy 
demagil” degani fikr nuqtayi nazaridan 
“hayvon” degani bilan barobar. Lekin 
birinchisi odob doirasidagi fikr ifodasi, 

ikkinchisi odobdan tashqaridir. Fikrni beadab 
shaklda ifodalaganda, u qanchalik toʻgʻri 
boʻlmasin, oʻquvchi yoki eshituvchiga salbiy 
taʼsir koʻrsatadi.

“Shoir” soʻzi. “Shoir” soʻzining lugʻaviy 
maʼnosi tuygʻuchi boʻlib, urfiy maʼnosi 
sheʼrchidir. “Sheʼr”ning lugʻaviy maʼnosi 
“tuygʻu” boʻlib, urfda asosan hissiyot va 
qisman tafakkur, qisqacha qilib aytganda, 
zavq natijasida vujudga kelgan badiiy 
soʻzlamni bildiradi. Ammo “shoir” soʻzi 
oʻzining bildirmishi nuqtayi nazaridan teran 
mazmunga ega boʻlib, maxsus fazilatga 
ega boʻlgan kishini bildiradi. Bunday kishi 
birinchi navbatda, inson darajasiga erishishga 
harakat qilishi shart. Bu faqat shoirga emas, 
hamma uchun kerak. Lekin bu boʻlmasa, 
shoirlikning poydevori, sodda qilib aytganda, 
tagi boʻsh boʻladi. Poydevori boʻsh imorat 
yemirilganidek, insoniy asosi sust boʻlgan 
shoirning sheʼri ham, oʻzi ham tez shikast 
yeydi.

Hozir kitobxonlarimizda “Biz inson 
bolasi boʻlsak, inson darajasida emasmizmi, 
yana koʻtarilishimiz kerak boʻlgan qanday 
insoniy daraja bor?”, degan savol tugʻiladi. 
Bu savolning javobi bunday:

Koinotdagi mavjudotga ularning tashqi 
harakati — harakatsizligi nuqtayi nazaridan 
qarasak, tosh, tuproq, oltin, olmos kabi 
jismlarda na oʻsish, na his va na aql bor. 
Chunki mazkur jismlarni ekib oʻstirib 
boʻlmaydi. Ulardagi katta boʻlish jarayoni 

oʻsish hisobiga emas, qoʻshilish hisobiga 
boʻladi. Oʻsish oʻsuvchi jismning, yaʼni 
oʻsimlikning oʻzga moddalarni oʻzlashtirib, 
oʻz moddasiga aylantirishidan iborat. 
Masalan, olmani olsak. Olma daraxti ham, 
uning guli ham, mevasi ham tuproqda 
mavjud boʻlgan, lekin na daraxt, na gul va na 
olma mevasi shaklida boʻlmagan moddalarni 
quyosh nuri taʼsirida oʻzlashtirib, qayta 
ishlashi natijasida paydo boʻladigan jismdir.

Agar oʻsimlikni olsak, unda oʻsish bor, 
lekin sezgi va ixtiyoriy harakat hamda aql 
yoʻq. Masalan, daraxtni kessangiz, u ogʻriq 

sezmaydi va oʻzicha bir yerdan ikkinchi 
yerga bormaydi. Agar hayvonni olsak, unda 
sezgi va ixtiyoriy harakat bor, lekin aql yoʻq. 
Insonda esa ham sezgi va ixtiyoriy harakat, 
ham aql mavjud. Shunday qilib, insonda 
boshqa jonsiz, oʻsuvchi va jonli mavjudotga 
xos hamma xususiyatlar bor va, shu bilan 
birga, ularning hammasida yoʻq boʻlgan aql 
va yana nutq ham bor.

Mana shunga binoan, har bir kishining 
ikki jihati bor. Biri uning hayvon bilan 
mushtarak tomoni, ikkinchisi insoniy jihati. 
Kishi onadan yetuk inson boʻlib tugʻilmaydi, 
lekin yetuklik isteʼdodi hammada boʻladi.

Chaqaloqda aql ishga tushmagani uchun 
unda kishining insoniy jihati juda kuchsiz 
boʻladi, esi kirgandan keyin uning insoniy 
tomoni dastlab taqlid yoʻli bilan, keyinchalik 
ibrat olib, ongli ravishda oʻrganish va oʻz 
aqlini ishlatish yoʻli bilan rivojlanadi.

Mana shuning uchun saodatga erishaman 
degan har bir bola oʻzining insoniy jihatini 
rivojlantirishga harakat qilishi kerak. Buning 
uchun nima qilish kerak?

Buning uchun kishi yomon xislatlarni 
yaxshilari bilan almashtirishi lozim. Birinchi 
navbatda, ichiqoralikni yoʻqotib, oqkoʻngil 
boʻlishi, yaʼni yovuz niyat va yomon fikrlarni 
esga ham keltirmaydigan boʻlib, faqat ezgu 
niyat va yaxshi amal bilan oʻzini mashgʻul 
qilishi zarur.

Ikkinchidan, koʻrolmaslikni koʻngildan 
butunlay chiqarib, uning oʻrniga 
xayrixohlikni mustahkam qilib oʻrnatishi 

kerak. Oʻzgalarning muvaffaqiyatiga sid
qidildan xursand boʻlishi lozim.

Uchinchidan, ochkoʻzlikdan tamoman 
qutulib, koʻzi toʻqlikni odat qilishi 
shart. Tabiat va jamiyat neʼmatlaridan 
foydalanganda oʻzgalarni, hatto kelgusi 
avlodlarni ham hisobga olishi kerak.

Toʻrtinchidan, oʻzini yoki naslu nasabini 
oʻzgalardan ustun deb bilmasligi lozim. 
Chunki har qanday kishi tugʻilishidan tortib, 
to dafn qilingunga qadar oʻzgalarga muhtoj, 
uning hayoti oʻnlab emas, millionlab kishiga 
bogʻliq.

Beshinchidan, surbetlik, uyatsizlikni hayo 
bilan almashtirishi shart. Oʻzidan kattalarni 
hurmat, kichiklarga shafqat qilishi kerak.

Oltinchidan, butun aʼzosini pok tutishi, 
jumladan, koʻzi pok, qulogʻi pok, luqmasi pok, 
soʻzi pok boʻlishi shart. Koʻz pokligi qarash 
kerak boʻlmagan narsalarga qaramaslik, 
quloq pokligi eshitish kerak boʻlmagan 
gaplarni, jumladan, gʻiybatni eshitmaslik, 
luqma pokligi oʻzgalarning tegishi boʻlgan, 
man qilingan va zararli boʻlgan narsalari yeb-
ichmaslik, soʻz pokligi beadab soʻzlarni tilga 
olmaslikdir.

Yettinchidan, dangasalik, tanballik va 
erinchoqlikni vujudidan qochirib, oʻzini 
mehnatsevarlikka oʻrgatishi va mehnatdan 
rohat oladigan darajaga yetishi lozim. 
“Erinchoqlik boshga balo keltirar”, degan 
maqolning mazmunini anglamagan, 
mehnatning jismoniy va ruhiy salomatlik 
hamda moddiy farovonlik uchun eng zarur 
narsa ekanini bilmagan yoshlar mehnatdan 
qochib, oʻzlariga oʻzlari jabr qiladilar.

Sakkizinchidan, besabrlik, toʻzimsizlikdan 
qutulib, oʻzni sabr qilishga va bardoshli 
boʻlishga oʻrgatish shart. Xalqimiz sabr 
qilsang gʻoʻradan halvo bitar, sabrsizlar oʻz 
oyogʻidan yitar deydi.

Toʻqqizinchidan, ortiqcha talablar oʻrnini 
qanoat bilan toʻldirish lozim. Qanoatli kishi 
aziz boʻladi degan bashoratli soʻz bor.

Oʻninchidan, iloji boricha koʻproq hunar 
oʻrganib, ilm olish kerak. “Hunari yoʻq 
kishining mazasi yoʻq ishining”, “Hunar 

— hunardan unar”, “Olim boʻlsang olam 
seniki”, degan maqollar bekorga vujudga 
kelgan emas. Kelajakda kim boʻlishidan qatʼi 
nazar, hamma uchun zarur boʻlgan insoniy 
xislatlarning asosiylari shulardan iborat. Bu 
xislatlarga ega kishi saodat egasi boʻladi.

Ulugʻ mutafakkirlarimiz va klassik 
shoirlarimiz, xususan, Navoiyning fikricha, 
har bir kishining saodati uning amaliga 
bogʻliq. Hayotini ezgu amallarga bagʻishlasa, 
baxtiyor boʻladi, chunki oʻzini ezgulikka 
bagʻishlagan zotga yovuzlik yuzlanmaydi. 
Agar yovuz ishlar bilan mashgʻul boʻlsa, 
badbaxt boʻladi, chunki yovuzlik bor yerda 
ezgulik boʻlmaydi. Insonni vujudga keltirgan 
borliq shuni taqozo qiladi.

Inson boshqa mavjudotdan aql, koʻngil 
va tilga egaligi bilan afzal. Yeyish, ichish, 
uyqu va boshqa nafsoniy talablar uning 
boshqa mavjudotlar bilan mushtarak 
tomoni. Demak, insonning insonligi uning 
ruhiy olamida namoyon boʻladi. Shundan 
maʼlumki, borliq tomonidan inson uchun 
belgilangan vazifa uning maʼnaviy tomoni 
bilan bogʻliq ekan. Navoiyning fikricha, 
bu vazifa mutlaq borliqning sifatini aks 
ettirishdan iborat. Shaxsning muvaffaqiyati 
unga yuklatilgan mana shu insoniy vazifani 
bajarish-bajarmasligiga bogʻliq. Kishi 

oʻzining maʼnaviy tomonini rivojlantirgan 
sari u mutlaq borliqqa yaqinlasha boradi, 
nafsoniy tomonini rivojlantirsa, boshqa 
maxluqotga yaqinlashadi, agar aqlini ham 
nafsga boʻysundirsa, uni yuqorida qoldirib, 
oʻzi undan ham tubanlashib ketadi. Haqiqiy 
insonning haq bilan nohaqning farqini koʻra 
bilishi ham, toʻgʻri niyati ham, halol mehnati 
ham, mehnatining barakali samarasi ham unga 
lazzat bagʻishlaydi. Mehnat jarayonida xayrli 
natija umidi bilan xursand boʻladi. Natijada 
uning uchun lazzatsiz narsa qolmaydi. Bu 
lazzat miqdori ham, davomati ham cheksizdir. 
Bunday kishi oʻz yoʻlida har xil toʻsiqlarga 
uchrashi va noxushliklar yuz berishi mumkin; 
lekin bular muvaqqat hodisalar boʻlib, uni 
toʻgʻri yoʻldan qaytarolmaydi. Uning oʻzi 
buni maqsad yoʻlidagi tabiiy qiyinchiliklar 
tarzida qabul qiladi va undan ortiqcha 
taʼsirlanmaydi.

Shoir mazkur insoniy xislatlarga ega 
boʻlishi bilan birga yana umuman sanʼat 
ahliga xos boʻlgan fazilatlarga ham ega 
boʻlishi kerak. Bulardan biri sezgirlikdir. 
Sanʼatkor, hunarmand, olim, yozuvchi va 
shoir payqash qiyin boʻlgan juda nozik 
narsa va voqealarni seza oladigan kishi 
boʻlishi zarur. Bunday xislatlarning yana biri 
kuzatuvchanlikdir. Kuzatuvchanlik kishiga 
har bir narsa va har bir hodisaning sababini 
aniqlab, oqibatini oldindan koʻra olishga 
yordam beradi.

Yana biri vahm, fantaziyaning kuchli 
boʻlishidir. Bu xislat yangi buyum yasash 
va yangi asar yaratishning bosh omilidir. 
Yana biri zavq boʻlib, bu insonning goʻzallik, 
yetuklik va goʻzallikdan lazzatlana olish 
qobiliyati va lazzatlanishidir. Endi mana 
shu zavqdan shoirga xos boʻlgan xislat va 
sheʼrning muvaffaqiyatini taʼminlovchi 
omillarga oʻtamiz.

Sheʼr shoir zavqining maxsus qoidalarga 
boʻysungan nutqiy ifodasidir. Shoir oʻz 
zavqini badiiy soʻz bilan ifodalash sanʼatini 
egallagan zavq ahlidir. Sheʼrni nazmdan farq 
qilish kerak. Nazm vazn va qofiyali nutq 
boʻlib, u sheʼr xususiyatlaridan xoli boʻlishi 
mumkin. Masalan, vazn va qofiyaga solingan 
ilmiy risolalar hamda barcha zavq natijasi 
boʻlmagan bayonlar nazm, lekin sheʼr emas. 
Shuning uchun zavq talabiga javob beradigan 
nasriy nutqni ham baʼzi olimlar sheʼr sirasiga 
kiritadilar. Oʻz nutqini nazm bilan ifodalay 
oladigan kishi nozim deyiladi. Nozimlik 
xususiyatigagina ega boʻlgan kimsani shoir 
deb boʻlmaydi. Nozim shoir darajasiga 
koʻtarilishi uchun, birinchidan, zavq egasi 
boʻlishi lozim, ikkinchidan, oʻz zavqini 
sanʼatkorona ifodalay bilishi kerak. Sheʼr 
shoirning “dardi”ni oʻzgalarga bildirishga 
boʻlgan tabiiy ehtiyoji natijasida vujudga 
keladi. Ammo maʼno ahliga mansub sogʻlom 
zavqli shoirning bu dardi xalq dardidan 
iborat va inson manfaatiga qaratilgan boʻladi. 
Har qanday mehnat samarasi singari shoir 
ijodining natijasi — badiiy asar ham xalq 
uchun foydali boʻlishi kerak. Badiiy asarning 
elga beradigan fayzi unga lazzat bilan birga 
kamolot bagʻishlashdan iborat.

Inson kamolotga bilish va xayrli amal bilan 
erishgani uchun solim zavqli shoir tabʼidan 
yaratilgan asar maʼrifiy, tarbiyaviy va badiiy 
qiymatga ega boʻladi. Oʻz navbatida, solim 
shinavanda ham mana shu uch talabga javob 

berolmaydigan asardan qoniqmaydi. Asosan, 
bilim tashnaligini asarning maʼrifiy tomoni 
qondiradi, amalda esa ezgu yoʻlga solish 
vazifasini uning tarbiyaviy jihati bajaradi va 
zavq talabiga badiiyati javob beradi. Asos 
eʼtibori bilan vazifalarning taqsimoti shunday. 
Ammo asarning bu uch jihati oʻz vazifasini 
bajarishda bir-biriga koʻmaklashadi. Badiiyat 
asarning tarbiyaviy taʼsiri ortishiga va 
maʼrifat jihatining yaxshi oʻzlashishiga 
yordam beradi. Tarbiyaviylik maʼrifatga 
boʻlgan intilishni va badiiyatning taʼsirini 
oshiradi. Maʼrifiylik asarning tarbiyaviy 
va badiiy tomonlarini mustahkamlaydi. 
Asarning har bir vazifasini uning uchala jihati 
birgalikda bajaradi.

Sheʼrni tushunish va aytish uchun zarur 
boʻlgan xislatlardan yana biri xushtaʼblik va 
noziktaʼblikdir. Kishi tabiatan dagʻal boʻlsa, 
nozik narsalar uning koʻnglini harakatga 
keltirolmaydi.

Yana biri tezfahmlik va nuktabinlikdir. 
Shoir nukta, yaʼni mazmundor va goʻzal 
gaplarni tez tushuna oladigan va oʻzi ham 
ayta oladigan boʻlmogʻi lozim.

Bulardan tashqari, yana shoir boʻlmoqchi 
boʻlgan kimsa tilni yaxshi oʻrganishi, juda 
koʻp soʻz bilishi, klassik va zamonaviy 
sheʼriyatni juda koʻp va yaxshi tushunib 
oʻqishi va iloji boricha koʻp sheʼr yodlashi 
kerak. Masalan, Navoiy oʻzga shoirlarga 
mansub yuz ming baytdan ortiq sheʼrni 
yoddan bilgan.

Shu bilan birga, sheʼr qoidalarini, qofiya, 
vazn va sanʼatlarni yaxshi oʻrganishi shart.

“Chinor” soʻzi. Hozirgi “chinor” soʻzi 
aslida “charogʻ” shaklidagi soʻz boʻlib, 
qadim “chanor”, keyinchalik “charogʻ” soʻzi 
“chirogʻ” shaklini olganday, “chanor” ham 
“chinor” deb ataladigan boʻlgan.

Mumtoz adabiyotda chinor shoxi qoʻlga 
oʻxshatiladi, bargi panjasimon boʻlgani 
uchun. Masalan, Shams Tabriziy bir baytida:

Chanor fahm kunad andake
zi roz-i chaman

Hazor dast barorad xushu duo kunad,
yaʼni chinor chaman sirini ozgina 

tushunadi, shuning uchun yaxshilab ming qoʻl 
chiqarib duo qiladi deydi. Bunda chinorning 
uzoq umr koʻrishi ham nazarda tutiladi.

Navoiy “Mahbub ul-qulub” asarida 
chinorning mevasizligini, lekin uning 
ulugʻligini nazarga olib, qoʻlida moli yoʻq, 
lekin oliyhimmat mehnatkash kambagʻalni 
chinorga, xasis boylarni esa tuproqqa 
oʻxshatib bunday deydi:

“Sohibhimmat muflisliq bila past boʻlmas, 
himmatsiz ganj topsa, biyiklarga hamdast 
boʻlmas. Chanor ilgi xoliyligʻidin biyikligiga 
ne nuqson, tufroqqa, nihon ganjlari bila ne 
uluvv-i shon”.

Yaʼni sohibhimmat, himmatli kishi 
muflisliq, yaʼni kambagʻallik bilan 
pastkash boʻlib qolmaydi, himmati yoʻq 
kishi ganj, yaʼni xazina topsa ham buyuk 
shaxslarga teng boʻlmaydi. Chinorning 
qoʻli xoliy boʻlgani bilan uning ulugʻligʻiga 
nuqson yetmaydi, tufroqning oʻzi yashirib 
yotgan xazinalari boʻlsa ham u ulugʻliqqa 
erisholmaydi.

Alibek RUSTAMOV,
filologiya fanlari doktori, 

akademik

Albatta o‘qing!

so‘z dalolati
(“Soʻz xususida soʻz” kitobidan)

